
Erdogan Efrînî 
tirk keno

Badê ke 19ê temmuza 2012î de 
Şorişê Rojawanî qewimîya, Efrîn zî 
tewrê nê prosesî bî. Goreyê konfed-
eralîzmê demokratîkî awanbîyayîşê 
komelêkê newî dest pêkerd. Yanî 
kantonî, meclîsê şarî û organê bînî 
yê cuya hempare ronîyayî. Şaristan 
de neteweyo demokratîk ame 
awankerdene. Rejîmê Erdoganî yê 
kanperest û kolonyalîstî her tim 
vera Şorişê Rojawanî propagandaya 
sîyaye kerde. Artêşa tirke 20ê çe-
leyê 2018î de bi hetkarîya tayê hê-
zanê mîyanneteweyî û hêzanê 
paramîlîteran dest pê hêrişê Efrînî 
kerd. Şarê Efrînî vera nê hêrişî 
xoverdayîşêko 58 serran kerd. Net-
îce de heramîyanê Erdoganî 18ê 
adare de şaristan îşxal kerd û bi he-
zaran kurdan bajarê xo caverda. R.9

Newroz bi Rêber 
Ocalan zindî bû

Hevseroka Tev Çand a Bakur û 
Rojhilatê Sûriyeyê Sumeyya Me-
hemed der barê girîngî û wateya 
Newrozê û pîrozbahiyên New-
rozê yên li Rojava nirxandin kir. 
Sumeyya Muhamed diyar kir ku 
li Sûriye, rejîma Baasê pîrozba-
hiya Newrozê li kurdan qedexe 
dikir û wiha got: Hêzên ewlehiyê 
ji bo agirê Newrozê ku sembola 
azadiyê neyê pêşxistin, dewri-
yeyên xwe li gund û bajaran zêde 
dikirin. Desthilat û rejîmê rê li 
ber beşdarbûna xwendekar û 
karmendan di pîrozbahiyên 
Newrozê de girtibû. Kesên 
beşdarî Newrozê dibûn dihatin 
girtin û ji dibistanê dûr dixistin. 
Dîsa jî Newroz pîroz dikir... R.6

Li gorî salnameya mîladî ya ku ji sala ji-
dayikbûna Hz. Îsa tê destpêkirin, em 
di destpêka mehên biharê de ne. Lê 
li gorî salnameya kurdî demsala bi-
harê ji Newrozê dest pê dike. Kal û 
bavên me herdem ji vê demsalê re 
digotin; “Dema xwînkelê ye”. Bi aqilê 
zaroktî me tiştek fêm nedikir. Lê 
dema em têgihîştin û me pirsên 
‘Dema xwînkelê çi ye? Tê çi wate yê? 
Kengî ye? Heya kîjan demê ye?’ ji 
kalemêran dipirsîn, kalemêr ji pirsên 
me ciwanên nezan bêzar dibûn. Ke-
serên kûr dikişandin. Yên cixarekêş 
gepeke dûkel dikişand, awir didan 
cihekî dûr û digotin; “Hemû jîndar ji 
nû ve zindî dibin. Ên qerimî vedibin, 
xweza kirasê xwe diguherîne. Lê ya 
girîng jî dema destpêkeke nû ye.” Îro 
jî demsal bi xwînkeliya cîhanê bi navê 
şerê cîhanê yê sêyemîn berdewam 
dike... Aramê Elegez/R.7 

Dema xwînkelê ye

Bi milyonan kurd îsal dê li dijî dagirkerî, tecrîdê ji bo azadiya Rêberê Gelê Kurd dakevin qadên 
Newrozê û bi hev re bibêjin “Rabe dema azadî û serkeftinê ye. Dem dema azadiya Ocalan e.” 

Hilbijartinên dawî yên li Bakurê Kurdistanê, gelek 
xalên dibin merşê de mabûn, eyan kirin. Muxalefe-
ta tirk bi rast û piraniya çepên xwe ve li gor ribaba 
desthilatdarîyê govend gerandin. Her çiqasî ribab 
têra xwe rizyayî jî bû… Seyidxan Anter/R.6 

Bayê bênderê
Sûriye veguheriye qadeke şanoyê, li vir her hêzeke 
leşkerî dikare bi awayekî rihet bê bername derkeve 
ser dikeya wê û rola ku ji aliyê dewletan ve tê xwes-
tin bilîze. Li vir hêz û partiyên siyasî li şûna proje û 
stratejiyan bo çareseriya krîza… Sorgul Şêxo /R.2 

Raporên NY’ê nakevin pratîkê
Min ji pênûsa jineke ku di nava agir de weke 
perperokekê da ku sir û nihêniyên agir fêr bibe 
direqisî bihîst. Ew jina bi eşqa agir hesiyayî û di nava 
wî agirî de behsa geşbûna rojê dikir. Ew jin dema 
dibû pêt û agir, di lênûsa xwe… Mehmet Akdogan/R.5 

Çîroka Mominê ya 700 salan

18 - 24 Adar 2024  
Hejmar: 222 
Buha: 15 TL  

rojname@xwebun.org xwebûn
Hevserokê KNK’ê Ahmed Karamûs got ku sedema heyeta Tirkiyeyê 
ya serdana Iraqê, ji bo operasyonek li dijî statu û destkeftiyên 
kurdan e û dixwaze Iraqê jî bikin hevkarê xwe yê operasyona 
qirkirinê. Karamûs anî ziman ku serdana nûnerên Tirkiyeyê ya 
Bexdeyê di çarçoveya operasyonek berfireh de pêk hatiye û wiha 
got: “Amadekariya operasyonek mezin dikin. Bi vê serdanê armanc 
dikin ku hikûmeta Iraqê jî bikin şirîkê vê operasyonê.”... R.3

Nivîskarê Xwebûnê Felemez Ulug jî anî ziman ku dewleta tirk, ji bo 
qirkirina gelê kurd, di nava trafîkeke mezin a dîplomasiyê de ye û 
got: “Şefê dewleta tirk a qirker û dargirker Erdogan wezîrên 
desthilata faşîst a AKP/MHP’ê pêşî şandin Bexda û Hewlêrê, piştre 
ew şandin Washîngtonê. Şandeya wan herî dawî li Bexdayê rêze 
hevdîtin pêk anîn. Di dosyeya wan de weke her carê dijminatiya 
kurdan, plana nû ya dagirkirina başûrê Kurdistanê hebû... R.6

Tirkiye li şirîkên komkujiyê digere

Gelê kurd li çar aliyên Kurdsitanê û seranserê cîhanê 
Newroza 2024’an bi berxwedan û baweriyê pêşwazî 
dike. Gelê kurd ê ku qadan dikin kongreya gelan û 
îradeya xwe nîşan dide, wê Newroza îsal veguherîne 
agirê pêngava “Ji Abdullah Ocalan re azadiya fîzîkî, ji 
pirsgirêka kurdan re çareseriya siyasî.” Hevserokê 
KCD’ê Berdan Ozturk diyar kir ku Newroza îsal wê 
bibe dengê azadiya Abdullah Ocalan û ev bang kir: 
“Werin bi têkoşîneke hevpar vê pergalê hilweşînin. 
Bi hev re xwe û rêberê xwe azad bikin. Banga me ew 
e ku bi awayeke girseyî beşdarî Newroza ku em ê bi 
şiara “Rabe Dema Azadî û Serkeftinê ye” pîroz bikin 
li dijî tecrîdê bibin dengê azadiyê, denge berxwe-
dana zindanan. Em bang li partî, sazî û rêxistinên 
kurd dikin ku guh bidin daxwaza gelê me, bi 
beşdariyeke girseyî li dijî dagirkeriyê bibin dengê 
yekitiyê. Banga me li gelên Tirkiyeyê li hêzên 
demokrasiyê ew e ku werin li qadên Newrozê li dijî 
faşîzm û yekperestiyê bibin dengê pir rengiyê, 
dengê aştî û azadiyê da ku bi têkoşîneke hevpar vê 
pergalê hilweşînin. Werin em bi hev re xwe û rêberê 
xwe azad bikin.” Hevpeyvîna Mehmet Alî Ertaş / R.4 

Kurd û hilbijartin
Di 20-30 salên borî de ji hêlekê ve kurd li 
çar welatên cîran hêza herî mezin a 
veguherîn û guherandinên bingehîn 
bûne, ji hêla din ve jî mixabin di nava 
xwe de hevgirtî nebûne. Ger hevgirtin 
hebûya hem derfetên zêrîn derketina 
holê û hem jî pêşî li gelek zirarên mezin 
bihate girtin. Zirarên weke koçberî, 
dagirkirina bajarên weke Efrîn û Kerkûk 
û hwd. dane gelê kurd. Divê têkoşîna ji 
bo kar û xebatên dîplomasiyekê ku di 
berjewendiya kurdên Kurdistana mezin 
de be bê meşandin. Rola herî mezin di 
encamdayîna karekî wiha de dîrok yê 
bêxweber PDK, YNK, PYD û PKK’ê ku 
xwedî hêzeke mezin a gel û çînên li 
Kurdistanê ne. Ger stratejiyeke hevpar a 
hêzên kurdistanî hebûya destkeftin dê 
gelek mezintir bûna, ji yên ku îro em li 
Bakur û rojavayê Kurdistanê dibînin. 
Xala girîng ew e ku liv û lebatên çar 
aliyên Kurdistanê qet nebe vê rastiyê bi 
me dide selmandin... Khaksar Oremar/R.8

Beriya 6 salan weke îro bajarê Efrînê, bajarê ku li aliyekê weke warê 
zeytûnan û li aliyê din jî weke bajarê jinan dihat binavkirin, hat 
dagirkirin. Ji hingî dewleta tirk a dagirker bajêr wêran kir û dagir kir, êdî 
tenê şopên hovitiyê tên dîtin. Efrîn di sala 2014’an de weke kanton 
hatibû îlankirin. Berxwedana Serdemê li Efrînê 58 rojan dewam kir. 
Gelê Efrînê û bi taybet jinên Efrînê dest dan hev û li dijî terikandina 
warên xwe li ber xwe dan. Encamên şer gelekî giran bûn. Ji sedî 96 yê 
500 hezar welatiyên Efrînê kurd bûn. Weke din ereb, tirkmen, ermenî 
û gelên din jî li wir dijiyan. Lê piştî 6 salan tenê nêzî ji sedî 20 kurd li 
bajêr mane. Efrîn di avakirina pergala 2 hezar êzidiyên li Efrînê dijiyan 
jî, ji wana tenê nêzî 2 hezarî mane. Dewleta tirk a dagirker bi bi-
cihkirina çeteyên xwe, demografya bajêr guherî, zimanê kurdî qedexe 
kir (weke li Bakur) û bajar bi walîtiya Hatayê ve girê bidin. Dibistanên 
tirkî hatin vekirin û ala Tirkiye li bajêr hat raxistin… Eylem Şoreş /R.2 

Dê jin Efrînê ji berê jî xweştir bikin!

Dema em li ser têgeh û bûyerên xwezayî yên gerdûnê yên wekî şev û roj, 
havîn û zivistan, mê û nêr, erd û ezman, giyan û laşê hûr bibin, em rastiyên 
bingehîn ên ku hevsengiya cîhanê û mirovan diafirînin, dibînin. Dema mirov bi 
awayekî neyekpare li ser van hûr bibe û wateyê li yekê bar bike û ya din veder 
bike, ev tê wateya mudaxeleya li xwezaya jiyana heyî. Feraseta ku vê yekê dike, 
bi perspektîfa subjekt-objektê li ser pirsgirêkê hûr dibe û sedema bingehîn a 
vê yekê jî, nêzîkatiya bi bi perspektîfa zanistî ya pozîtîf e... M. Torî /R.7

Pergala  
Hevserokatiyê 

Dê jin Efrînê ji berê jî xweştir bikin! 

Raporên NY’ê nivîskî dimîne venaguhere pratîkê

Beriya 6 salan weke îro bajarê Efrînê, 
bajarê ku li aliyekê weke warê zeytûnan 
û li aliyê din jî weke bajarê jinan dihat 
binavkirin, hat dagirkirin. Ji hingî dewleta 
tirk a dagirker bajêr wêran kir û dagir kir, 
êdî tenê şopên hovitiyê tên dîtin. Efrîn 
di sala 2014’an de weke kanton hatibû 
îlankirin. Berxwedana Serdemê li Efrînê 
58 rojan dewam kir. Gelê Efrînê û bi 
taybet jinên Efrînê dest dan hev û li dijî 
terikandina warên xwe li ber xwe dan. 

Encamên şer gelekî giran bûn. Ji sedî 
96 yê 500 hezar welatiyên Efrînê kurd 
bûn. Weke din ereb, tirkmen, ermenî û 
gelên din jî li wir dijiyan. Lê piştî 6 salan 
tenê nêzî ji sedî 20 kurd li bajêr mane. 
Efrîn di avakirina pergala 2 hezar êzidi-
yên li Efrînê dijiyan jî, ji wana tenê nêzî 
2 hezarî mane. Dewleta tirk a dagirker 
bi bicihkirina çeteyên xwe, demografya 
bajêr guherî, zimanê kurdî qedexe kir 
(weke li Bakur) û bajar bi walîtiya Hatayê 
ve girê bidin. Dibistanên tirkî hatin veki-
rin û ala Tirkiye li bajêr hat raxistin. 

Lê dê ev al li bajarê kurdan nemîne 
û wê ev guhertin hemû werin hilweşan-
din. Bi darê zorê ketin bajêr, lê wê bajêr 
bi darê zorê nikaribin di destê xwe de 
bigirin. 

Efrîn di avakirina pergala Konfeder-
alîzma Demokratîk de rol û mîsyonek 
mezin lîst. Yek ji sedemên ku ji Efrînê 
re bajarê jinan dihat gotin jî ew e ku li 
Efrînê navendên çandê yên bi şopên 
xwedavend Îştar hatin avakirin, pîrozge-
hên bi navê jinan li vir hatin avakirin û 
parastin, dîsa zimanek taybet ku tenê 
jin pê dizanin hat pêşxistin, jê re dibêjin 
zimanê çûkan. Dîsa şikeftên jinan ên 
weke Şikefta Bûkê û Şikefta Qîzika ên li 
Efrînê jî bi navê xwe balê dikişînin. Ev 
cih bermahiyên çanda jinane ku heta 
dagirkirina bajêr jî bi kedek mezin hatin 
parastin. 

Tenê bi wan mînakan jî em dikarin 
îdîa bikin ku Efrîn bi rastî jî bajarekî 
jinan bû. Bi şoreşa jinan a Rojava re ev 
rengîniya Efrînê her ku çû zêdetir derket. 
Jin êdî dikarîn pir bi rehetî xwe birêxistin 
bikin û di hemû aliyên jiyanê de çand, 

ziman, bawerî û xweparastinê û hwd. 
pêş bixînin. Jinên Efrînê hema yekser 
piştî şoreşê, derfetê nirxandin û gelek 
projeyan bi pêş xistin. Weke li hemû 
qadên şoreşê, jin êdî hîn zêdetir bi xurtî 
tev li kar û xebatan bûn. 

Sala 2018’an di 20’ê çileyê de dewle-
ta tirk a dagirker dest bi êrîşên xwe yên 
dermirovî yên li dijî bajarê jinan kir. Şerê 
Efrînê ku bi navê ‘Berxwedana Serdemê’ 
hat meşandin 58 rojan dewam kir. 

Di 18’ê adara heman salê de dewleta 
tirk a dagirker bi çeteyên xwe ket nava 
bajêr û bajêr tarûmar kir. Bi hezaran 
welatiyên Efrînê neçar man koçber 
bikin. Lê bi vê re nema, heta roja îro jî 
kiryarên li dijî efrîniyan dewam dikin. Li 
wir îşkenceya cur be cur li dijî mirovan 
tê meşandin. Mirov û bi taybet jin tên 
revandin, destdirêjî li wan tê kirin, fîdye 
tên komkirin, herî dawî jî bi rasthatina 
salvegera dagirkirinê re zarokek kurd 
hat kuştin. Çeteyekê dewleta tirk Ehmed 
Xalid Mamo yê hîna 15 salî bû avêt 
bîrekê avê. Wehşeta çeteyan bi dagirki-
rina bajêr re bêguman bidawî nebû. 

Dewleta tirk û çeteyên wî bi vî awayî 
hewl didin berxwedana bi pêşengtiya 
jinên Efrînê bidin jibîrkirin. 

Lê weke îro berxwedana şervana 
YPJ’ê Avesta Xabûr û Barîn Kobanî li ber 
çavên me zindî dibe. Herdu şervan jî 
pêşengtiya Berxwedana Serdemê kirin 
û navê xwe di dîroka de nivîsandin. 
Me Şehîd Avesta û Şehîd Barîn weke 
mînak dan, lê di vî şerê de bi dehan 
şervanên mînak hebûn. Weke jinên 
kurd û jinên Efrînê yên beriya wan jî, ew 
bûn sembolên berxwedaniyê. Armanca 
kiryarên dermirovî yên li Efrînê jî ev ruhê 
berxwedanê ye, dibêjin qey bi vî awayî 
dikarin ruhê berxwedanê têk bibin. 

Lê em îro jî dibînin wê berxwedana 
ji bo Efrînê û ji bo bajarên Serêkanî û 
Girêspî jî bidawî nebin. Di encamê de wê 
parçeyên puzzle bikevin cihê xwe û gelê 
Efrînê bikaribe vegere cih û warên xwe. 
Wê jinên Efrînê ji berê xweştir û aramtir, 
jiyanekê welê ava bikin ku wê birînên 
gelê me bipêçe. 

Wê ew çeteyên ku ji derve li Efrînê 
hatin bicihkirin hemû têk biçin û wê Efrîn 

weke berê bibe bihûşta jinan. 
Wê zindanên ku taybet ji bo jinan 

vekirin bi serê dagirkeran de hilweşin. Ji 
ber ku soza jinên Efrînê ji bo warê wan 
heye. Jinên Efrînê di nava berxwedanê 
de destê xwe ji bajarê xwe nekirin û 
digotin ‘Efrîn, Efrîna me ye û em wê 
di destê dagirkeran de nehêlin’. Ev soz 
careke di dîrokê de hat nivîsandin û 
wê neyê jibîrkirin. Tişta ku hat xirakirin 
dîsa dikare were avakirin, lê tenê yên 
ku cewhera vî baweriyê li gel wan hebe 
dikarin bibin wesîleya avakirinê. Wê 
dagirker nikaribin hebûna xwe li warê 
zeytûnan bidomînin, ji ber ku bedêlên 
Berxwedana Serdemê giran bûn û wê 
neyin jibîrkirin. Bi vê wesîleyê Şehîdên 
Berxwedana Serdemê jî bibîr tînim. 
Bila bizanibin ku wê xwîna wan li erdê 
nemîne û wê kiryarên dagirkeran li 
vî bajarê bihûştê li dijî gelê Efrînê bê 
hesab nemînin. Rabûna xelkê Efrînê 
di dema zarokê biçûk hat kuştin jî 
nîşaneya vê yekê ye. Dema dilopa dawî 
ket, wê kî bikaribe pêşî li ber lehiyê 
bigire? 

Sûriye veguheriye qadeke şanoyê, li vir 
her hêzeke leşkerî dikare bi awayekî rihet 
bê bername derkeve ser dikeya wê û rola 
ku ji aliyê dewletan ve tê xwestin bilîze. 
Li vir hêz û partiyên siyasî li şûna proje û 
stratejiyan bo çareseriya krîza Sûriyeyê 
dabîn bikin, ketine bin bandoreke wiha 
de ku doza Sûriyeyê hemû ji bîr kirine. Li 
Bakur û Rojhilatê Sûriyeyê tenê li vir gel, 
pêkhate, ol û mezhebên wê bi pêşeng-
tiya gelê kurd û sekna jina kurd xeta 
sêyemîn pejirandine. Ji ber xeta sêyemîn 
hemû siyasetên netew-dewlet ê dijberî 
welêt îflas dikin, girîngiyê dide dozên gel 
ên dîrokî, çandî, civakî, ekolojîk, aborî û 
hwd. û ya herî girîng doza jinan digihîne 
lûtkeyê û ev tekez kiriye ku kuştina jinekê 
doza jinan nakuje. Kuştina kurdekê/î 
doza gelê kurd nakuje û ev ji bo hemû 
gelên êşa qirkirin, dagirkerî, koçberî û 
penaberiyê jiyane derbasdar e. Ji lewra 
li Bakur û Rojhilatê Sûriyeyê li warê 
modela hevjiyana azad ku jin û mêr bi 
hev re dijîn, dixebitin û bi hev re biryarên 
çarenûsî ên der barê pêşeroja gel û 
herêma xwe de didin, pêşberî çavên 
dinyayê êrîş çêdibin.

NY cesaret nake bidarizîne  
Sernavê nûçeyên di ajans, TV, radyo, 

rojname û malperên civakî ên kurdistanî 
ji çileya 2018’an ve heta adara 2024’an 
de ew e êrîş û binpêkirinên dewleta 
tirk a dagirker li Efrîn, Serêkaniyê û Girê 
Spî ye. Di van salan de dibe bi hezaran 
êrîşên bejahî û hewayî çêbûne, biqasî 
wê jî jin, zarok û mêr û kalmêr û pîrejin 
bûne qurbanî. Her roj gel li ser bûyerên 
bi êş çavên xwe vedikin, bi dîtina her 
nûçeyekê re ji van herêman ev gotin tê 
kirin ku ‘Qey cîhan kor e, nabîne, nabi-
hîse?’ Lê ev pirsnîşanên di hişê her kesê/î 
de çêdibe, Netewên Yekbûyî (NY) bi day-
ina raporên ji rêzê ku tenê nivîskî dimîne 
û venaguhere pratîk piştrast dike. NY 
dibêje ku li Efrînê, Serêkaniyê û Girê Spî 
binpêkirin hene, dibêje jî ku dewleta tirk 
ne tamaşevan e berpirsiyarê van êrîşan 
e. Dema dewleta tirk çekan ji NATO tevî 
çiraya kesk bo êrîşan digire, qey nizanin 
ku ew jî ne tenê tamaşevan dibin berpir-
siyar û hevkar jî. NY bi awayekî zelal di 

raporên xwe de vê yekê nabêje ku kê sûc 
kiriye, divê di çi şert û mercê de be were 
darizandin û ceza lê were birîn. Tevî ku 
ji erka wê de jî vê yekê bêje, lê cesaret 
nake. Mixabin heta di sazî û rêxistinên 
parastina mafê mirovan de tiştekî bi 
navê parastin tune ye, maf nas nakin û 
mirov li wê derê tên kuştin, revandin, di 
bin girtîgehan de hestiyên wan dirizin, di 
bîrên avê de wan difetisînin û bûyerên 
hişê însanan ranake li van mirovan dibe. 
Baş e! Wê demê wexta ku NY daxwaz 
nake ev kes hêz û kî çi dibe bila bibe yên 
sûc kirine, werin darizandin û mafê van 
mirovan bi cezakirina sûcdaran neyê 
misogerkirin, wateya rapora NY çi ye?

Baş e! NY di 13’ê adarê de careke 
din raportek da, ligel vegotina rewşa 
herêmên Sûriye yên parçe parçe bûyî 
ku her parçeyek ji hêla hêzekê ve tê 
kontrolkirin, dibêje li herêmên dagirkirî 
binpêkirin heye. Hikûmeta Şamê a ku 
projeya Rêveberiya Xweser gunehbarê 
parçekirina Sûriyeyê dikin, divê her kes 
ji vê piştrast be ku Sûriye ji destpêka 
kirîza wê û destwerdana hêzên derve 
de parçebûyî ye. Rêveberiya Xweser 
dikarîbû parçeyê birêve dibe, ji gelek 
sûcên ku niha li Idlib, parêzgeh ên di bin 
serweriya Hikûmeta Şamê, herêmên da-
girkirî û herêmên di bin serweriya Heyet 

Tehrîr El-Şam, biparêze. Bûyera herî dawî 
li Efrîna dagirkirî qawimî û dê nebe bûyer 
û sûcê herî dawî jî kuştina zarokê kurd bi 
nasnav Ehmed Xalid e ku ew kuştibûn û 
xistibûn bîra avê de, ev sûc ji hêla kesek 
ji Idlibê lê li Efrîna dagirkirî bicih dibe 
çêbûye. Ji ber van sûcan wîjdanên wan 
naheje gelo nakevin ferqa ku sûc kirin 
e, an ji ber cîhan ji wan re bêdeng e û bi 
dizî li çepika dixe, xwe mafdarê kuştina 
her jin û zarokekê dibînin? Rapora NY’ê 
diviyabû herî kêm pêwîstiya ku sûcdar 
bêceza nemînin kiriba û li pêşberî çavên 
gelê Bakur û Rojhilatê Sûriyeyê di rêya 
dadgehên navdewletî re werin darizan-
din, daxwaz kiriba, lê ev jî nekirin.

‘Zarokên DAIŞ’ê mexdûr dibîne!’
NY’ê, Rêveberiya Xweser û Hêzên 

Sûriya Dmeokratîk HSD berpirsiyarê 
parastina zarok, jin û malbatên çeteyên 
DAIŞ’ê dibînin. Lê ji bo çareserkirina vê 
dosyeyê û sivikirina barê civaka vir û 
Rêveberiya Xweser jî tu gavan navêje. 
Rêveberiya Xweser û HSD’ê îro hem gelê 
xwe û hem jî malbat zarok û jinên DAIŞ’ê 
diparêzin, bifikirin ku barekî çawa di nav 
rewşa ewlehiyê ya neasayî, êrîşên rojane 
ên dewleta tirk de hildigirin. Endama 
komîteyê Lynn Welchman a Netewên 
Yekbûyî di raporta xwe de dibêje: “Dibe 

ku cîhan pir bixwaze vê yekê ji bîr bike, 
lê pênc sal bi ser ketina Baxozê re derbas 
bûn, dema ku DAIŞ’ê kontrola deverên li 
Sûriyeyê ji dest da û dora 30 hezar zarok 
hîn jî di kampên binçavkirin û zindanan 
de an jî li navendên nûvekirinê, li Bakur 
û Rojhilatê Sûriyeyê girtî ne. Ev zarok 
berê bûn mexdûr di serdema desthilat-
dariya DAIŞ’ê de, ji ber ku bi salan rastî 
binpêkirin û êrîşên berdewam ên mafên 
mirovan dihatin.” Li vir dirûtiyek din der-
dikeve holê ku NY zarokên bi top û bala-
firên dagirkerên tirk li Bakur û Rojhilatê 
Sûriyeyê tên kuştin û li herêmên dagirkirî 
bi binpêkirinan re dibînin wan wekî zarok 
nahesibîne! Zarokên DAIŞ’ê ên di bin 
parastin û ewlehiya hêzên HSD’ê de wan 
wekî mexdûr û zarokên ku rastî binpêkir-
inan di dema DAIŞ’ê de pênase dike! Ka li 
vir mûqayese bikin zarokên ku ji hawirdo-
ra cîhanê hatin û li Bakur û Rojhilatê Sûri-
yeyê bi navê Eşbal El-Xîlafa ligel Tûgaya 
El-Xensa destê rast ê DAIŞ ku ji jinên bi-
yanî ên herî tundrew pêk tên ligel bavên 
xwe ji dehan nasnameyên cuda hatine, 
êrîşî gel û jinan kirin û sûc û binpêkirinê 
derheqê wan de kirin û terora herî rast 
meşandin. Ev navê mexdûriyetê li wan tê 
kirin? Zarokên Bakur û Rojhilatê Sûriyeyê 
bi binpêkirinên dewleta tirk û çeteyan re 
rû bi rû tên, çi ne gelo ew nakevin lîsteya 

zaroktiyê? Yan ew jî xeteriyê li ser xwe 
dibînin?

Bersiva Swêdê 
Endama komîteyê ji hemû welatan 

daxwaz kir ku rê bidin vegera zarokên 
çeteyên DAIŞ’ê. Wekî bersiva yekem a 
piştî raporê hat ew bû ku Wezîrê Derve 
yê Swêdê Tobias Billstrom ragihand ku 
welatê wî dê malbatên endamên DAIŞ’ê 
yên swêdî ji kampên li Bakur û Ro-
jhilatê Sûriyeyê venegerîne. Billstrom di 
nameyekê de ji Ajansa France-Presse re 
ragihand ku hikûmeta Swêdê ji bo vege-
randina zarok û jinên endamên DAIŞ’ê 
yên Swêdî yên li Bakur û Rojhilatê Sûri-
yeyê kar nake û got ku ew îhtîmala ku ev 
kes bibin gef li ser ewlekariya welatê wan 
piştî ku ew hatin vegerandin jî heye.” Baş 
e! Îro Swêdê li şûna dehan welatên ku 
hemwelatiyên wan di kampa Roj û Holê 
de ne, da. Swêd dibêje venagerînin, baş 
e wê kî barê wan rake, çawa ev dosyeya 
çareser bibe, çawa ev welat di aramiyê 
de bijî ku her kes barê xwe davêje ser 
Rêveberiya Xweser? Xeteriya ku Swêd 
jê ditirse, mafekî rewa ye lê barê xwe 
ranake û ji bo vegera hemwelatiyên xwe 
kar neke ev bêwîjdanî ye, ne biryareke 
asayî ye û neheqiyeke li keda ku ewqas 
sal Bakur û Rojhilatê Sûriyeyê dide ye.

Gel dê çi sûdê ji rapora NY’ê bigire?  
Wekî gel û pêkhateyên Bakur û 

Rojhilatê Sûriyeyê dê sûdekî çawa ji 
rapora NY bigire? Gotin binpêkirin 
hene, çi feyde nexwestin kûjer û sûcdar 
werin darizandin û mafê ew mirovên 
dibin qurbanî were parastin? Daxwaz 
kirin ku hemû welat hemwelatiyên xwe 
yê DAIŞ’ê ji zarok, jin û çeteyan bigrin, 
lê bersiva yekem Swêd da. Gelê Bakur 
û Rojhilatê Sûriyeyê bendewarên wê 
raporê ne ku bêjin dadgeheke navdewl-
etî li Bakur û Rojhilatê Sûriyeyê tê 
avakirin û di nav de dê erka wê ew be 
cezakirin û darizandina çeteyên DAIŞ û 
çeteyên ser bi dewleta tirk ve û di asta 
yekemîn de darizandina leşkerên tirk 
ên berpirsiyarê van êrîşên qirkirinê û 
guhertina demografiyê. Wê demê gel 
dê bizanibe NY li beramberî fedayîbûna 
12 salan ji berxwedan û têkoşînê gavek 
avêt.   

Em îro jî dibînin wê berxwedana ji bo Efrînê û ji bo bajarên Serêkanî û Girêspî jî bidawî nebin. Di encamê de wê parçeyên puzzle 
bikevin cihê xwe û gelê Efrînê bikaribe vegere cih û warên xwe. Wê jinên Efrînê jiyaneke ji berê xweştir û aramtir ava bikin

Eylem Şoreş

Sorgul 

Dixwazin Iraqê jî bikin şirîkê qirkirinê
Hevserokê KNK’ê Ahmed Karamûs anî 
ziman ku sedema heyeta Tirkiyeyê ya 
serdana Iraqê, ji bo operasyonek li dijî 
statu û destkeftiyên kurdan e û dixwaze 
Iraqê jî bikin hevkarê xwe yê operasyo-
na qirkirinê.

Wezîrê Karên Derve Hakan Fîdan, 
Wezîrê Parastinê Yaşar Guler û Mus-
teşarê MÎT’ê Îbrahîm Kalin têkildarî 
operasyona derveyî sînor di 14’ê adarê 
de çûn Bexdayê û bi rayedarên Iraqê re 
hevdîtin kirin. Têkildarî armanca çûna 
heyeta Tirkiyeyê ya Iraqê Hevserokê 
KNK’ê Ahmed Karamus nirxandin kirin. 
Karamûs anî ziman ku serdana nûnerên 
Tirkiyeyê ya Bexdeyê di çarçoveya opera-
syonek berfireh de pêk hatiye û wiha got: 
“Ev ne cara yekemîn e. Berê jî Wezîrê 
Karên Derve Hakan Fidan çûbû Iraqê. 
Amadekariya operasyonek mezin dikin. 
Bi vê serdanê armanc dikin ku hikûmeta 
Iraqê jî bikin şirîkê vê operasyonê. Dix-
wazin piştgiriya wan jî bistînin.  Niha di 
navbera hikûmeta Tirkiyeyê û PDK’ê de 
jî peymanek operasyona hevpar heye. 
Armanca van diyalogên dîplomatîk, 
operasyonên nû ye. Dixwazin hem li 
başûr û hem jî li Rojava operasyonan 
pêk bînin. Çend roj berê dîsa heyetek 
Tirkiyeyê çûbû DYA’yê. Bi vê trafîka 
dîplomasiyê armanc dikin ku ji bo 
dagirkerî û operasyonê erêkirina DYA’yê 
bigirin. Dîsa dan û stendina Tirkiyeyê bi 
Rûsya û Îranê re heye.”

Dixwazin li Başûr bi cih bibin
Ahmet Karamûs da zanîn ku Ser-

okomarê Tirkiyeyê Erdogan di meha 
pêş de amadekariyê dike ku biçe Iraqê 
û wiha berdewam kir: “Tê payîn ku 
Erdogan piştî meha Remezanê biçe 
Iraqê. Bê şik û guman hemû amadeka-
riya dewleta tirk a dagirker ewe ku 
operasyonek mezin pêk bînin. Erdo-
gan jî û Hakan Fidan gotibûn dixwazin 
di demên pêş de operasyonekê pêk 
bînin. Armanc ewe ku piştî opera-
syonê bikevin herêmê û careke din 
dernekevin. Mebest ew e ku serkeftin û 
destkeftinên kurdan tune bike. Hedefa 

sereke ew e ku tevgera azadiyê tasfiye 
bike. Em bi tu awayî vê yekê qebûl nak-
in. Em bi hemû hêza xwe li diji vê yekê 
nin. Em ê heta dawî li pişt destkeftiyên 
kurdan bin.” 

Hevkariya PDK’ê nayê qebûlkirin
Karamûs helwesta PDK’ê û hikûme-

ta başûr jî rexne kir û wiha got: “Yek ji 
mijara xemgîniyê jî ewe ku hikûmeta 
başûr û PDK bi dewletek dagirker 
re hevkariyê dike. Ev helwest nayê 
qebûlkirin. Divê PDK vê metirsîdarî û 
tahlûkeyê bibîne û van peymanên ku bi 
dewleta tirk re îmze kiriye bi dawi bike.” 

KNK li dijî hevkariya PDK’ê ye
Karamûus da zanîn ku Tirkiye dixwaze 

ji konjuktura siyasî, geşedanên li Ro-
jhilata Navîn û şerê di navbera Rûsya û 
Ukranyayê de, di asta jor de sûdê bigire 
û got: “Tirkiye dixwaze van geşedanan 
wekî şantaj li dijî DYA, Ewropa, Îngîl-
tere û welatên din bikar bîne. Armanc, 
hedef û konsepta dewleta tirk ew e 
ku destkeftî û statuya gelê kurd, (li 
çar parçeyên Kurdistanê) ji holê rake. 
Hebûn û statuya gelê kurd red dike.” 

Karamûs destnîşan kir ku Tirkiye bi 
kiryarên xwe, bûye dewletek terorîst 
û hemû şewazî ewlekariya herêmê têk 
dibin û wiha pêde çû: “Dewleta tirk a 
dagirker, ji bo tekbirin, kaos û qeyranên 
civakî, aborî, siyasî û herêmî pêş bixe, 
bûye çavkaniya mezin û sereke. Tirkiye 
dixwaze li dijî DYA, Rûsya û koalisyona 
navdewletî vê rola xwe bikar bîne ku 
destê xwe xurt bike. Em jî wekî KNK’ê vê 
rewşê ji nêzîk ve dişopînin. Em dibê-
jin Tirkiye dewletek dagirker e. Piştî 
2015’an tirkiye vegeriye dewletek ku 
kaos û krîzan ava bike. Ev mijarek sereke 
ye. A din ji aliyê stratejik ve wekî Roja-
vayê Kurdistanê roj bi roj bi pergala xwe 
ya modernîteya demoratîk û bi avakiri-
na civaka demoratîk ku ji aliyê her kesî 
ve bi sempati tê pêş xistin û ji bo her 
kesî dibe çareseriyê hemû pirsgirêkan, 
wekî alternatifa jiyanê tê dîtin. Tirkiye 
naxwaze pergalek bi vî rengî li Rojhila-
ta Navîn pêş bikeve. Ji ber ku dibîne 
pergala bêîstîkrarî û dagirkeriyê wextê 

xwe derbas kiriye. Dibîne ku pergala 
jiyana hevpar û civaka demokratîk dibe 
alternatifa wê. Dewletên herêmê ji vê 
pergalê ditirsin û êrîş dikin. Ev pergala 
nû ya civaka demokratîk îro li Rojhilata 
Navîn tê qebûlkirin û her kes bi sempatî 
piştgiriyê didê. Wekî paradîgmaya 
çareseriyê dibîne. Ji ber vê yekê dewlet 
dixwaze vê pergalê ji holê rake.  Li dijî 
paradîgmaya jiyana hevpar e. Dixwazin 
vê pergala jiyana hevpar ji holê rakin. 
Dixwazin kurd nebin xwedî maf û der-
fet. Dixwazin kurd nebin xwedî statu û 
nasname. Naxwazin kurd di nava dewle-
tan de bên nasîn. Armanca dewleta tirk 
dijminantiya li dijî gelê kurd e. Bingeha 
xwe ji nijadperestiyê digire. Ji perspekti-
fa îslama tirk digire. Ev dan û stendin û 
amadekariya operasyonan hemû li ser 
înkar û redkirinê ye.”

Adar meha serhildan û têkoşînê ye 
Karamûs serdana heyeta Tirkiyeyê ya 

beriya Helebceyê rawestiya û got: “Ez di 
serî de kesên di vê komkujiyê de jiyana 
xwe ji dest dane bibîr tînim. Meha Adarê 
meha serhildan û têkoşînê ye. Meha em 
yekîtî û yekrêziya xwe nîşan bidin. Tirkiye 
bi dîplomasiyê dixwazin dewletên din jî 
bikin şirîkê xwe. Em bang li hemû gelê 
kurd dikin ku bi fikr û bedenên xwe li dijî 
van operasyon û komkujiyê bibin yek 
rêz, yek deng û yek beden. Ev hêza me 
ya berxwedanê dikarin rê li pêş vê yekê 
bigirin. Banga me ya yekitî û yekrêzî û 
berxwedana hevpar a çar parçeyan e.”

Hevserokê KNK’ê Ahmed Karamûs anî ziman ku sedema heyeta Tirkiyeyê ya serdana Iraqê, ji bo opera-
syonek li dijî statu û destkeftiyên kurdan e û dixwaze Iraqê jî bikin hevkarê xwe yê operasyona qirkirinê

Navenda Nûçeyan 

Yilmaz Yilmaz

Emîne Şenyaşar ku li ser soza Wezîrê 
Dadê navber dabû Nobeda Edaletê, 
ji ber ku wezîr soza xwe pêk neanî, 
di 11’ê adarê de disa dest bi Nobeda 
Edaletê kir.  

Nobeda Edaletê ya Emîne Şen-
yaşar ku di 14’ê Hezîrana 2018’an de 
li navçeya Pirsûs a Rihayê ji aliyê par-
astvan û xizmên parlamenterê berê 
yê AKP’ê Îbrahîm Halîl Yildiz hevjînê 
wê û 2 kurên wê hatin qetilkirin, 
didome. Emîne Şenyaşar ku hevjîn 
û du zarokên wê ji hêla parastvan û 
xizmên parlamenterê AKP’ê yê berê 
Îbrahîm Halîl Yildiz ve hatibû qetilki-
rin, piştî ku Wezareta Dadê soza xwe 
bi cih ne anî, dîsa dest bi çalakiya 
nobeta Edaletê dike.

Xizm û parastvanên parlament-
erê AKP’ê yê Rihayê Îbrahîm Halîl 
Yildiz di 14’ê hezîrana 2018’an de li 
navçeya Pirsûs a Rihayê êrişî dikana 
malbata Şenyaşar kir. Di êrîşê de hev-
jîn û du kurê Emîne Şenyaşar hatibûn 
qetikikrin. Emîne Şenyaşar û kurê wê 
Ferît Şenyaşar ku Parlamenterê Parti-
ya Wekhevî û Demokrasiyê ya Gelan 
(DEM Partî) e, ji bo darizandina faîlan 

û berdana Fadil Şenyaşar li pêşiya 
Edliyeya Rihayê dest bi Nobeta 
Edaletê kiribûn. Malbatê demek 
piştre nobet veguhestibûn pêşiya 
Wezareta Dadê ya li Enqereyê. Li ser 
sozên wezaretê jî malbatê navber 
dabû nobeta xwe. 

Lê piştî ku ev soz nehatin bicihan-
în, malbatê biryar da ku dîsa dest bi 
nobetê kir. Emîne Şenyaşar di 26’ê 
tîrmeha 2023’yan de lêgerîna xwe 
ya edaletê veguhest pêşiya Wezare-
ta Dadê û di roja 49’an de jî wezîrê 
dadê hevdîtina bi Emîne Şenyaşar 
re qebûl kiribû. Emîne Şenyaşar ji 
wezîr xwestibû ku kurê wê yê nêzî 6 
sal in girtî ye bi awayeke negirtî were 
darizandin, neheqiya li wan hatiye 
kirin anîbû ziman. Wezîr û cîgirên wî 
jî anîbûn ziman ku di ferqa neheqi-
yên hatine kirin de ne û westibûn 
hinekî sebir bikin. Lê tevî ku 5 meh 
borîn jî Wezîr soza xwe pêk anî. Li ser 
vê yekê  Emîne Şenyaşar dîsa dest bi 
Nobeda Edaletê kir. 

Di meha rojiyê de Şenyaşar ji 
11’ê Adarê ve dîsa her roj diçe ber 
Edliyeya Rihayê û nobeda xwe berde-
wam dike. Her êvar fitara xwe li pêş 
edliyê ji bo edaletê vedike. 

‘Em azadiya Ocalan dixwazin’Yekitiya Suryan kongreya xwe ya 4`an li 
dar xist. Di kongreyê de Şamîran Denho 
û Senharîb Bersûm ji bo hevserokatiyê 
hatin hilbijartin. Têkildarî kongreyê, 
rewşa gelê suryan û rêveberiya xweser 
em bi Hevserokê Partiya Yekitiya Suryan 
Senherîb Bersûm re axivîn. 

Senherîm Bersûm anî ziman ku 
Partiya Yeketiya Suryan kongreya xwe ya 
çaremîn bi serkeftî pêk anî û wiha got: 
“Di kongreyê de serokatiyeke hevbeş û 
endamên meclîsa partiya hatin hilbijêrin. 
Di çarçoveya siyaset, stratejiya partiyê û 
der barê armancên netewî û niştimanî 
de biryar hatin girtin.”  

Senherîm Bersûm anî ziman ku 
biryarên curbicur hatin girtin û wiha 
axivî: “Biryarên rêxistinî, siyasî û piratîkî 
ku xizmeta daxwazên ji bo doza gelê 
me yê suryan e û mafên wî yên netew-
eyî li sûriyê pêk tînin, girtin. Ji bo gel li 
Sûriyeyê bigêje armancên xwe û bigêje 
Sûriyeyek demokratîk, plan dike ku bi 
hemû pêkhateyên xwe re Sûriyeyek 
demokratîk ava bike. Kongre li ser yekiti-
ya gelê Sûriyeyê û çareseriyê pêk hat.” 

Rêveberiya xweser çareserî ye
Bersûm da zanîn ku ew hem ji 

aliyê siyasî û hem jî ji aliyê parastina 
rêveberiya xweser li bakur dixebitin 
û wiha berdewam kir: “Pêşketinên 
pergala li Bakur û Rojhilatê Sûriyeyê ji 
bo hemû gelan modelek jiyanî ye. Ev 
pêşketin dê bibe bingeha çareseriya si-
yasî ya Sûriyeyê. Partiya me û gelê me 
li ser rêya şehidan têdikoşin. Li ser vê 
bingehê gelê me her tim li gorî meclîsa 
leşgerî ya suryaniyan û hêzên li eniyan 
cih girtiye û şehîd bûne û tev digere. 
Gel li dijî hemû rêxistinên terorîst mil 
daye hev û bi me û pêkhateyên mayî 
re çalak kar dike. Da ku gelê me di nava 
saziyên rêveberiya xweser, komîn û 

saziyên din de cih bigire.” 

Ji bo yekîtiya gelan têdikoşin
Bersûm bilêv kir ku têkiliyên wan bi 

hemû hêzên ku bi rêya dadê doza gel 
û mafên xwe yên rewa dikin re heye û 
wiha lê zêde kir: “Em bi partiyan re pey-
wendiyên xwe yên nêzîk ava dikin. Em 
di nava encûmena Suriyeya demokratîk 
de kar dikin. Em hewl didin ku rola xwe 
ya guncaw di asta Sûriyeyê de bilîzin. 
Ji bo yekitiya gelên din û partiyên din 
em têdikoşin. Ji bo yekitiya gelê me ya 
siyasî peymanên hatine îmzekirin gavek 
erênî ye. Di vê qonaxa ku Sûriye û hemû 
pêkhate tê re derbas dibin pir girîn e.” 

Bersûm bal kişand ser bandora 
şoreşa li Bakur û Rojhilatê Sûriyeyê 
û wiha got: “Hemû hêz beşdarî heza 
leşkerî bûn. Ji hemû pêkhateyan xwîna 
şehîdan tev li şoreşê bû. Tevlêbûna 
şer a hemû pêkhateyan destkeftiyên 
erênî bidest xist. Bû sedem ku hemû 
pêkhate beşdarî rêveberiya xweseriya 
demokratik bibin. Piştî şoreşê dest pê 
kir, gelê me yê suranî tevî kurd û ereban 
azad in. Metirsiya hezên terorist li ser 
kar û barên wan tune ye. Îro gelê me, di 
çarçoveya peymana azadiya civakî de, 
dikare di nava saziyên civakî, sivîl, siyasî, 
jin û ciwanan de xwe birêxstin bike. Ev 
hêz dide ku gelê me li Sûriyeyê tev li 
xebatên azadî bibin.” 

Gelê suryan ji rejime pir kişand
Bersûm da zanîn gelê suryanî ji destê 

rêjimên şoven ên li Sûriyê serwer bûn 
gelek êş kişand û got: “Rejîmên serwer 
ên Sûriye, suranî -asûrî ji mafên wan ên 
siyasî û civakî bêpar hiştin. Gel neçar 
man koçber bibin. Bi guhertina rêvberiyê 
re aramî pêş ket. Piştî şoreşê guhertin 

û destkeftên rast pêş ketin. Niha şoreş 
didome. Em ê li dijî her dagirkerî û dest-
serkirina heta serkeftinê têbikoşin.” 

Bersûm bal kişand ser nêzîkatiya gelê 
Suryan a li dijî tecrîdkirina Ocalan û wiha 
berdewam kir. “Em hemû siyaseta Tirki-
yeyê ya dijminantiya gelê kurd dike red 
dikin. Tirkiye bi siyaseta  yek ol, yek al, 
yek ziman û yek netew tev digere. Li vir 
rêbazên çewistandin û tecrîdê heye. Em 
tecrîdkirina Abdullah Ocalan red dikin. 
Tirkiye qanûnên navdewletî binpê dike.” 

Em azadiya Ocalan dixwazin 
Bersûm der barê hamleya ji bo azadi-

yê hatiye destpêkirin jî axivî û got: “Ev 
hamleya dengê li dijî neheqiyê ye. Dengê 
rastiyê ye. Em wekî Partiya Yeketiya Sury-
aniyan bi îmzeyan û bi çalekiyan beşdarî 
parastina azadiya Abdullah Ocalan bûn. 
Em Azadiya Ocalan dixwazin. Ji ber  ku 
fikrên wî xizmeta gelan û avakirina 
neteweyan li ser têgehên nû yên li dijî 
şovenîzm, şer, olî û netew-dewletê ne.

Yekitiya gelê Sûriyeyê pêwîst e
Bersûm da zanîn ku azadiya kurdan 

dê azadiya gelên din jî pêş bixe û wiha 
bi dawî kir: “Gelê kurd jî wekî me rastî 
qîrkirin, biçûkxistin û koçberiyê hatiye. 
Hezên desthilatdar nexşeya Rojhilata 
Navîn piştî şerê cîhanê yê yekemîn xêz 
kirin. Vê yekê zerar da gelên Rojhila-
ta Navîn. Hêzên mêtinger û rejîmên 
şovenîst mafê gel binpê kir. Ji bo wê îro 
pêwist e li Sûriyeyê lî hemû gel di nava 
yekitî û tifaqê de bijîn. Bi hev re xwe 
bi rêve bibin û bi hev re têbikoşin. Em 
li pişt gelê kurd in. Em mafên wan di-
parêzin. Em hewl didin piştgiriyê bidin 
yekîtiya gelê Kurdistanê da ku aramî û 
aştî pêş bikeve.” 

Zafer Veşîn  

Wezîr Dadê soza xwe pêk neanî

RABE DEMA AZADÎ Û SERKEFTINÊ YE

Dema NEWROZA  azadiyê ye  
Newroz a ku ji bo gelen Mezopota-
myayê destpêka biharê û mizgîniya 
nûbûnê ye, di şexsê kurdan de bûye  
agirê berxwedana sedan salan. Gelê 
kurd di dîrokê de li hemberî serw-
er, mêtinger, dagirker û qirkeran; 
têkoşîn û berdêlên mezin daye. 
Rêber Abdullah Ocalan bi gotina 
“Şerê me tu carî ne li hemberî nijad, 
dîn, mezheb an jî koman bû û wê 
nebe jî. Şerê me li hemberî pêkuti-
yan, nezanî, neheqî, paşvehiştin û 
li hemberî her cure zext û zoriyan 
bûye” şerê kurdan pênase kiriye. 

Newroz, tê wateya zayîn û jiya-
neke nû. Çirûska siberojeke azad e. 
Îro di serî de gelên Rojhilata Navîn 
û hemû gelên cîhanê xwe di vê rojê 
de dibînin. Xwedî lê derdikevin û 
pîroz dikin. Newroz di heman demê 
de tê wateya têkoşîna gerdûnî ya li 
dijî feraseta dewleta faşîst, tekparêz, 
nijadperest û zayendperest. 

Meşaleya ku bûye sembola têkoşî-
na Kawayê Hesinkar ê ku li dijî Dehaq 
têkoşiyaye, piştî sedan salan li Zin-
dana Amedê ya ku tarîtiyeke şevereş, 
xerabî û êşkence lê hebû di destê 
Mazlûm Dogan de pêketiye û ev agir 
hê jî didome. Meşaleya azadiyê ya ku 
Zekiye Alkan û Rahşan Demîrel bilind 
kirine, rêya hebûnê nîşanî gelê kurd 
daye; Newroz kiriye Newroz û gelê 
kurd jî kiriye gelê Newrozê. 

Gelê kurd Newroza 2024’an bi vê 
berxwedan û baweriyê pêşwazî dike. 
Gelê kurd ê ku qadan dikin kongreya 
gelan û îradeya xwe nîşan dide, wê 
Newroza îsal veguherîne agirê pên-
gava “Ji Abdullah Ocalan re azadiya 
fîzîkî, ji pirsgirêka kurdan re çareseriya 
siyasî.”

Azadiya Rêber Abdullah Ocalan 
ê ku paradîgmaya wî ya demokratîk, 
ekolojîk û azadiya jinan diparêze 
li hemû dinyayê belav bûye û tê 
qebûlkirin, di heman demê de 
azadiya kurdan û ya hemû gelan e. 
Abdullah Ocalan ê ku 25 sal in di bin 
pergala îşkenceya Îmraliyê de ye, di 
her hevdîtinên xwe de rêya aştiyeke 
bi rûmet nîşan daye, diyar kiriye ku 
ji bo çareseriyê amade ye ku her 
cure berpirsyariyê bigirie ser xwe. 
Lê bi agahînestendina mutleq re di 
bin tecrîdeke giran de tê girtin û tê 
xwestin ku têkiliya wî ya bi dinyayê 
re were qutkirin. Ji ber vê sedemê, 
gelê kurd bi bawerî, biryardarî, îrade 
û israr dê qadên Newrozê bike qadên 
ku tecrîdê parçe bike, azadiya fîzîkî 
ya Ocalan mîsoger bike. Newroz bi 

qasî ku berxwedan û azadî ye; yekitî û 
yekbûn e jî. Li çar parçeyên Kurdistanê 
û li her derê dinyayê daxwaza herî 
sereke û xeyala herî bi qîmet, yekitiya 
neteweyî ye. Di nav şertên Şerê Din-
yayê yê Sêyemîn de ku Rojhilata Navîn 
û dinya ji nû ve tê dîzaynkirin û gelek 
krîz û firsend tê de hene; kurd xwedî 
berpirsyar in ku di bin vê qirkirinê 
de yekitiyê pêk bînin û li dijî îxanet û 
hevkariyê helwestê nîşan bidin. 

Pêngava azadiyê ku di 10’ê 
Cotmehê de di salvegera komploya 
navneteweyî de hatibû destpêkirin, di 
meha mijdarê de heta Gemlîkê çûbû, 
di 1-15’ê Sibatê de li bajarên bakurê 
Kurdistanê geriyabû. Gelê kurd dê 
bi hêza ku ji qadên 8’ê Adarê stend 
di Newrozê de derbasî qonaxeke nû 
bike. Kurd îro bi ruhê berxwedanê ber 
bi Newroza azadiyê ve diçin, hemû 
bajar, navçe, tax û gundên Kurdistanê 
di serî de li her derê bi şîara “Rabe, 
Dema Azadî û Serkeftinê ye” wê 
Newrozê pîroz bikin. Wê agirê pêşîn 
ê îsal ê Newrozê  di 15’ê Adarê de li 
Depê ku warê Kawayê Hemdem Ma-
zlûm Dogan e ku tarîtiya serdemekê bi 
sê darikê niftikê ronî kir û ji rêya gelê 
kurd re bûye ronahî hat pêxistin. Di 
heman rojê de li ser bircên Amedê û 
Kadîfekaleya Îzmîrê yên ku bi Ne-
wrozê re bûne sembol, wê agir werin 
pêxistin. Di rojên piştî wê jî li bajarên 
wekî Wan, Êlih, Şirnex, Stenbol, Îzmîr 
û Mêrsînê em ê têkoşîna azadî û 
demokrasiyê geş bikin û di 21’ê Adarê 
de jî em ê li Amedê tacîdar bikin.

 Hevserokê Kongreya Civaka 

Demokratîk (KCD) Berdan Ozturk 
pirsên me bersivand.

Tu dikare hinekî ji bo gelê kurd, 
tirk û Rojhilata Navîn qala girîngî û 
wateya Newrozê bikî?

Newroz her çiqas ji bo gelên Ro-
jhilata Navîn wekî cejna pêşwazîkirina 
biharê hatibe pîrozkirin jî ev yek hel-
bet ji bo serdestan wisa ye lê ji bo me 
û gelên bindest roja têkoşînê ye, roja 
berxwedan û serhildanê ye. Bi taybetî 
jî ji bo gelê kurd nasnameya neteweyî 
ye ji ber vê yekê dema gelê kurd Ne-
wrozê pîroz dikin bi cil û bergên xwe 
yên neteweyî bi klama û stranên kurdî 
pîroz dikin û qadên Newrozê bi reng û 
dengê kurdî dixemlînin. Ji ber vê yekê 
hewl dan ku naveroka Newrozê vala 
bikin, Newrozê kirin “nevruz”, tîpa 
“w” qedexe kirin. Ev hewldan jî baş 
nişan dide ku ên ku xwedî li Dehaq 
derdikevin jî hene, yên ku nahêlin 
agirê ku Kawayê Hesinkar pêxistiye 
vemire jî hene. Gelê kurd nahêle ev 
agir vemire. Ev agirê azadiyê dê her 
tim geş bibe.

Ferqa Agirê Newroza ku Kawayê 
Hesinkan pêxist û Kawayê hemdem 
Mazlum Dogan pêxist çi ye?

Ferqa nava wan tenê dem e, 
Kawayê Hesinkar bi kuştina Dehaq 
dawî li tarîtiya bi hezar salan anî, 
Kawayê hemdem Mazlum Dogan jî bi 
çalakiya xwe ji zext û zordariya li zin-
danan re bû bersiv. Rêya têkoşîna aza-
diyê vekir û bû dengê doza gelê kurd 
a azadiyê. Kawayê hemdem Mazlûm 

Dogan berdewamiya Kawayê Hesinkar 
e û hev temam dikin. Mazlum Dogan 
nehişt ku agirê ku Kawayê Hesinkar 
pêxistiye vemire.

Li bircên Surê Amedê Zekiye 
Alkan, li keleha Qedîfekaleyê Rahşan 
Demîrel ruh û wateyek çawa dan 
Newrozê. Mîsyonek çawa li Newrozê 
bar kirin?

Berî her tiştî Zekiye û Rehşanê 
girîngiya rol û misyona pêşengtiya 
jina kurd a têkoşina azadiyê de careke 
din li ber çavan raxistin ku li ser şopa 
têkoşîna wan îro Arin Mîrkan û Jîna 
Eminî bûne sembola têkoşîna azadiya 
jinên cîhanê. Lê hêla dinê nişan dan 
ku derfet çi dibin bila bibin bi her 
awayî divê agirê Newrozê bê pêxistin. 
Peyama wan ew bû ku wê nehêlin 
agirê Newrozê vemire. Rehşan li kela-
ha Qedîfekaleyê li dijî zilm û zordariya 
li Kurdistanê bû çirûsk û Îzmîr kir 
warê doza xwe. Zekiye li bircin Amedê 
wateya Newrozê ya dîrokî ji nû ve 
nivîsand da ku neyê jibîrkirin. 

Newroz di salên 90’î de li Kurd-
istanê bi serhildanên Cizîr, Hezex, 
Nisêbîn, Kerboran û Amedê pêngav 
û ruhek di nava gelê kurd de dan 
avakirin.  Ferqa ruhê Newrozên 90’î 
û niha çi ye?

Di salên 90’î de qadên Newrozê 
qadên serhildan û berxwedanê bûn li 
dijî zilm û zordariyê bertek bû, têkoşîn 
bû. Ev ruh îro hêz dide me ku em 
têkoşîna xwe di her warê jiyanê de 
bidomînin. Di heman demÊ rêya siya-
setê jî vekir ku îro gelê kurd di siyaseta 
Tirkiyeyê de xwedî roleke girîng e. Îro 
li ser şopa têkoşîna salên 90’î qadên 
Newrozê bûne qadên peyam dayînê. 
Îro ligel astengiyan em li gor dilê xwe 
bernameyên Newrozê amade dikin. 
Helbet ev bi berdelên giran ên salên 
90’i hatiye vê astê.

Ji 2013’an û şûnde piştî peyama 
Rêber Ocalan di Newrozê de hat 
xwendin û şûnde ruh û tevlêbûna 
Newroza Amedê hat guhertin. 
Girîngî û wateya Newroza 2013’an 
çi bû?

Wateya herî girîng ew bû ku birêz 
Ocalan nişan da ku aştiyeke bi rûmet 
pêkan e. Bandora peyama birêz 

Ocalan di her warê jiyanê de bandora 
xwe nişan da, ên ku aştiyê bi buhayê 
guleyan dipîvin dîtin ku qiymeta aştiyê 
bi ti tiştekî nayê pîvandin. Ên ku civakê 
bi krîzên pir alî re rû bi rû hêştin bûn 
şahide bandora birêz Ocalan a li ser 
civakê û girîngiya vê yekê. Di Newroza 
2013’an de hêviya aştiyeke bi rûmet li 
dor agirê Newrozê geş bû. Çawa ku di 
salên 90’î de qadên Newrozê qadên 
serhildan û berxwedanê bû di encama 
vê yekê de di 2013’an de jî bu qadên 
hêvî  û daxwaza aştî û çareseriyê.

Girîngî û wateya Newroza îsal li 
gorî salên borî çi ye?

Weke ku tê zanîn me ji milê Qers 
û Wanê li dijî tecrîdê û ji bo azadiya 
fizîkî ya birêz Ocalan meşa azadiyê 
li dar xist. Girtiyên siyasî yên ku di 
zindana de ne greva birçîbûnê dan 
destpêkirin, dayik di nobeta edalatê 
de ne. Ji ber vê yekê qadan Newrozê 
wê bibin dengê azadiya birêz Ocalan, 
bibin dengê daxwaza dayikan, bibin 
dengê berxwedana zindanan wê bibin 
dengê rêhevalên Kawayê hemdem 
Mazlum Dogan. Peyama herî girîng 
a Newroza 2024’an wê ev be. Elbet 
wê bi bîranina Rehşan, Zekiye, Sema, 
Ronahî û Bêritanan agirê Newrozê 
geştir bibe. Wê Kurdistan bi yek dilî 
bibe dengê doza Kurdistanê. 

Li hêla dinê di vê serdema ku em 
ber bi hilbijartinê ve diçin de wê ruhê 
Newrozê hêz bide me ku gelê kurd 
li dijî qeyûman xwedî li îradeya xwe 
derkeve û qeyûman bişîne Enqereyê. 
Di Newrozê de gelê me wê peyameke 
wisa bi bandor bide ku ti kes careke 
din nikaribe destdirêjî îradeya vî gelî 
bike. Îro êrîşên Tirkiyeyê yên li ser 
Rojava û herêma Kurdistanê bênavber 
didomin. Ev êrîş li dijî rêxistin û parti-
yên kurd pêk nayên, ev êrîş yekser li 
dijî gelê kurd, li dijî destkeftiyên gelê 
kurd pêk tên. Ji ber vê yekê wê qadên 
Newrozê bibin qadên daxwaz û avaki-
rina yekitiya gelê kurd.

Her sal Newroza Amedê bi 
tevlêbûna milyonan tê pîrozkirin. 
Çima Newroza Amedê ew qas girîng 
e. Çima çavê hemû Tirkiye û cîhanê li 
ser Newroza Amedê ye?

Rol û mîsyoneka Amedê ya dîrokî 
heye, Amed deng û dilê Kurdistanê 
ye, ji ber vê yekê wê çav û guhê her 
kesî li Amedê be, peyam û daxwazên 
ku li Amedê bên bilêvkirin di heman 
demê de peyam û daxwaza gelê kurd 
û Kurdistanê be. Yên ku dixwazin hel-
westa gelê kurd hîn bibin wê helbet 
bala xwe bidin Amedê.

Banga we ji bo gelê Kurdistan û 
Rojhilata Navîn ji bo Newrozê çi ye?

Banga me ew e ku bi awayeke 
girseyî beşdarî Newroza ku em ê bi 
şiara “Rabe Dema Azadî û Serkeftinê 
ye” pîroz bikin li dijî tecrîdê bibin 
dengê azadiyê, denge berxwedana 
zindanan. Em bang li partî, sazî û 
rêxistinên kurd dikin ku guh bidin dax-
waza gelê me, bi beşdariyeke girseyî 
li dijî dagirkeriyê bibin dengê yekitiyê. 
Banga me li gelên Tirkiyeyê li hêzên 
demokrasiyê ew e ku werin li qadên 
Newrozê li dijî faşîzm û yekperestiyê 
bibin dengê pir rengiyê, dengê aştî û 
azadiyê da ku bi têkoşîneke hevpar vê 
pergalê hilweşînin. Werin em bi hev 
re xwe û rêberê xwe azad bikin. 

Hevserokê KCD’ê Berdan Ozturk diyar kir ku Newroza îsal wê bibe 
dengê azadiya Abdullah Ocalan û ev bang kir: “Werin bi têkoşîneke 

hevpar vê pergalê hilweşînin. Bi hev re xwe û rêberê xwe azad bikin.”

Di sala 1980’yî de li Agiriyê ji dayik bûye. Piştî ku ji Beşa Hiqûqê ya 
Zanîngeha Marmarayê ya Stenbolê mezûn bû, li Zanîngeha Londonê li ser 
Hakem û Hiqûqa Bazirganî ya Navneteweyî bawernameya masterê girt. Di 

xebatên MEYA-DER û ÎHD’ê de çalak xebitî. Di hezîrana 2015’an de bû parla-
menterê HDP’ê yê Agiriyê. Di Kongreya 8’mîn a Kongreya Civaka Demokratîk 

(KCD) a 2018’an de bû Hevserokê KCD’ê. Hevserokê niha yê KCD’ê Berdan 
Ozturk di hilbijartinên giştî yên sala 2023’an de wekî parlamenterê Partiya 
Çepên Kesk a Amedê hate hilbijartin. Piştî ku Partiya Çepên Kesk navê xwe 
wek Partiya Wekhevî û Demokrasiyê ya Gelan (DEM Partî) guhert, Ozturk 

wek hevberdevkê Komîsyona Karên Derve ya partiyê hat hilbijartin. Ozturk 
di heman demê de endamê Komîsyona Karên Derve ya TBMM’ê ye û ji sala 

2023’yan vir ve endamê Konseya Ewropayê ya Meclîsa Parlamenteran e. 
Ozturk di asta herî bilind de bi zimanên kurdî, îngilîzî û tirkî dizane.

Berdan Ozturk kî ye?

Mehmet Alî Ertaş



Wêje û Ziman
18 - 24 Adar 2024xwebûn

5

Sûr-Rojên BerxwedanêBêjin ji rêhevalan re bila dil rehet bin, 
xwesteka wan pêk hat. Hem lêhengiya 
wan a ku navê wan dinya tije kir û he-
jand, dinya pêhesiya, bû senaryo û fîlm 
hate weşandin, bû helbest li ser zimanê 
keç û xortan, bû destan û pirtûk. 
Dayikan navên pitikên xwe kir, Çiyager, 
Zîlan, Berxwedan, Sînem, Lezgîn, Sûr.

Ev pirtûk wek peywirekê li ser milên 
min bû... Sûr-Rojên Berxwedanê têkoşî-
na di nava Sûrê de qewimiye, ya 115 
rojan berdewam kir, di nava taxekê de 
115 rojan berxwedana wan e.

Ev pirtûka ku min amade kir di 
rastiya xwe de Şêrên Sûrê bi xwîna 
xwe nivîsand, qelendê berxwedanê, 
qelendê Sûrê bi xwîna xwe ya sor û bi 
fedayitiya xwe dan. 

Min jî roportaj bi kesên ku birîndar 
hatibûn dîlgirtin û hatibû zindankirin re 
li zindanê de kir, niqaşên me yên rojan 
li ser berxwedana Sûrê berdewam kir û 
min gelek nîşe girt. 

Û piştî ku ez ji zindanê hatim berdan 
jî gelek caran li Dadgeha Amedê wek 
tercumanê sondxwarî yê kurmancî ji 

hevalên girtî yan jî yên ku li derve ne re 
tercumanî kir. 

Di zindanê de hevalek me hebû, ez 
ê navê wî li vir nenivîsîm, ji ber ewlehi-
ya wî, ji destpêkê heta dawiya Berxwe-
dana Sûrê li ber xwe da. Ew ê were bîra 
we dema digotin li Sûrê avahiya dawî jî 
hate rûxandin wek li Cizîra Botan hemû 
ciwan di binê avahiyê de man û Sûr 
xilas ‘paqijkirin’ bû. 

Hema wan nizanî bû di jêrzemîna 
wê avahiya ku dawiyê hate xirakirin 
5 heval saxbûn û hîna jî çekan wan di 
destê wan de bû. Wî ciwanê kurd ê sivîl 
û rêhevalên wî xwe gihandin çiyayên 
azad, hem jî teva du rêhevalên xwe yên 
birîndar… Min bi wî re jî gelek ropor-
taj kir û ji devê wî di nava pirtûkê de 
gelek bûyer nivîsand. Bi kîjan baweriyê 
xelekên ku dijmin vedabû parçe parçe 
kirine yek bi yek di pirtûkê de min bi cih 
kiriye.

Dîsa ji bûyera ku Tahîr Elçî çawa hat 
şehîdxistin, Heval Heqî û Mazlûm çima 

di wê kuçê re hatin û li koma polîsan 
re rast hatin. Yek bi yek û ji du roj berê 
ve li pirtûkê hatiye cih kirin. Ew mijar jî 
zelal e di pirtûkê de.

Di pirtûkê de civîna ewil a YPS’ê li 
ser biryara Berxwedana Sûrê ew mijar 
jî hatiye zelalkirin. Di nava Sûrê de çend 
kes hebûn çend kes şervan bû çend kes 
sivîl bûn, di civîna ewil a Sûrê û civîna 
dawî ya berxwedêran kirine û li wir çi 
axifî ne hatiye zelalkirin. 

Dîsa di pirtûkê de dijminê xwînxwar 
çawa dayika Fatma dema ku destmêj 
digirt şehîd xistiye, hevserê wê yê ku 65 
salî, li dû dayika Fatma çi zêmar gotiye. 
Rewşa malbatên sivîl û zarokên di nava 
bombe û topan de mabûn çi hîs dikrin 
hatiye vegotin.

Ji bo birîndar û malbatên sivîl ji nava 
Sûrê derkevin çawa biryar hate girtin. 
Walî çawa soz da û çi kir. Ew wêne dîsa 
li ber çavên me ye, dema birîndarên ku 
li ser soza parlamentera me S.Y û walî ji 
Sûrê derketin û pêşî çawa bêbextî kirin 

û ew birîndaran tazî kirin û li ber dîwar 
fotoyên wan servîs kirin, berxwêdêran 
çawa bertek dan ew mijar jî berfirehî di 
pirtûkê de cih girtiye.

Hîna gelek bûyerên girîng hene û 
ew jî hemû di pirtûkê de hatine nivîsan-
din.

Ev pirtûk ji bo bîrgeha Sûrê (mem-
ory) wek belge ye, wek şahid e û wek 
tarîx e, tarîxa şerê di nava bajêr de ya 
cihanê ya herî dûdirêj ajotiye. Sûr-Rojên 
Berxwedanê ji bo şoreşgerên cihanê 
perspektîf e, sirûş-îlham e.

Hew paragrafekê tenê ji pirtûkê li 
vir binivîsîm ê din jî hûn bi xwe birîn-
dar bibin, şer bikin, ji kêmînan bifilitin, 
bitêkoşin...

 Ev jî ji bûyerek nava Sûrê ye
‘Ewilî hevalê Lezgîn derbasî wî aliyê 

kuçeyê bû, paşê jî hevalê Ferît û hevalê 
Çiyager bisedya hevalê Delîl re der-
basî wî alî yên din bûn. Ji ber ku perde 
nikarîbûn bikaşandana, dîwarê nêzî 
hevalê Botan lê bû bi alîkariya balyoz 
ve qul kirin û şehîd Botan birin revîrê û 
li wir teslîmî axê kirin. Nasnameya wî jî 
xistin hundirê qavanozekê û danîn ber 

serê wî. Hevalê Delîl bi 17 parçeyên 
bombeyê ve birîndar bûbû, Hevalê 
Lezgîn jî hestiyê destê wî şikiya bû, ji 
ber derman û êşbir jî nema bû êdî wan 
bi ûsûla xwe pansuman dikirin. Bi şûjin 
û tayê lihêfê birîn didirûtin. Dema kêl 
diavêtinê nalanala birîndaran bilind 
dibû, dayika ku birîna wan didirût, bi 
wan re dixeyidî û digot; 

‘Ma hûn ne şervan in, ewqasî jî 
negirîn…’

 Di vê pirtûkê de beşa bi navê Gelo 
Ez Mirî Me di 2 pêşbirkên çîrokan de 
hêjayî xelata yekemîn hatine dîtin. 

Ji bo heval rast fahm bikin hevalên 
berxwedêr çawa bi lêhengî û bîrdozî 
li ber xwe dan bê zanîn, vê pirtûkê 
bixwînin bidin xwendin li der û dora 
xwe bîr û baweriya wan nav û têkoşîna 
wan belav bikin. Pirtûk li Swêdê welatê 
xeribiyê ji weşanxaneya KurdPedê 
(Kurdiska Pedagogiska Centrum) ve 
hate weşandin. 

*Kesên ku bixwazin vê pirtûkê bix-
wînin dikarin ji hasip@hotmail.com 

kurdped@hotmail.se an jî li ser malp-
era weşanxaneyê https://kurdped.

com/ peyda bikin.

Hasîp Yanlic

Çîroka Mominê ya 700 salan
Min ji pênûsa jineke ku di nava agir de 
weke perperokekê da ku sir û nihêniyên 
agir fêr bibe direqisî bihîst. Ew jina bi 
eşqa agir hesiyayî û di nava wî agirî de 
behsa geşbûna rojê dikir. Ew jin dema 
dibû pêt û agir, di lênûsa xwe de bi eşqe-
ka mezin nivîsîbû. Wê jinê wiha digot;

 Kurêjaro, navê çiyayekî li Zagrosan 
e. Li wê derê kulîlka bi navê gul derx-
wîn, gulnûxwîn, şilêr an jî şênî her cih 
û derên wî çiyayî bi hemû rengên xwe 
dixemilîne. Ew kulîlk weke jina kurd û 
Kurdistanê ye. Çar nav lê hatine kirin. 
Li ser kokekî çar kulîlk xul bûne. Weke 
jinên kurd pişta xwe dane hev. Weke 
walatê xwe çar parçeyan pişta xwe 
dane hev. Erê li ser kokekî çar kulîlkên bi 
heman rengî, bi heman eslî sing ji hev 
zivirî, pişt li hev û sitûxwar. 

Çi bû çiroka wê kulilkê, wê jinê û wî 
walatî. Ji bo çi ewqas stran, destan çîrok, 
helbestênji pesina wan ji bo çi hatiye 
kirin. Gelo ji bo parçebûn û stûxwariyan 
an jî meth û pesin têne dan. Min gelek 
lêkolîn û vekolîn li ser wan kirin û min 
zanî ku ketina jinê ketina welat û ketina 
hemû xweşikbûnên jiyanê ne. Stûxwar-
bûna gulderxwînê jî ji bo jineke bi destê 
biran ji jiyanê ketiye sonde. Sonde ji bo 
eşqekê. Gava ew roj hat dê xwe bike 
yek û li xwe bizivire. Dê biwêre her çar 
parçeyên welatê wê jî li xwe vegere û 
lihev bizivire. Sond li ser Mominê ye, 
peyam bi xeyalên Mominê ye. Dê eşq 
weke xwezayê be. Lê Mominê kî ye. çi ye 
çîroka Mominê. 

De ka em li çîroka Mominê binêrin. 
Ka ji bo ku ew kulîlk ewqas êşandiye ku 
stûxwar disekine, ew jina di nava wî agirî 
de direqisî ewqas pê bandor bûye. Ew 
jina bi eşqa agir direqisî û behsa geşkirina 
rojê dikir ji bo çi xwe û jinên welatê xwe 
dişiband wê kulîlkê. Têkiliya wê kulîlka 
gulderxwîn û Mominê çi ye.

Hebû tunebû, ciyê çîroka Mominê lê 
derbas dibe zozanên li serserê çiyayên 
herî bilind ên ji çiyayên Kurdistanê 
ye. Bilindahiya herî li jor û li zozanên 
hênik. Ew der çiyayê Cîlo ye û çîroka 
hefsed salan e. Ava wê, xweşikbûna 
wan zozanên bêhempa û bêlome ye. 
Ew mekanê eşq û evînên bijûn û xemla 
koçeriyên bi bêrî û bêrîvan in. Ew zo-
zanên herêma Gevera rengîn a ji bajarê 
qedîm ê Colemêrgê ye. Zozanên terazina 
Meydan Belekê bîst û pênc kîlometro 
dûrî Geverê ye û ji bajaroka Xirwata 
Kerem Axa ber bi çiyayê Cîloyê ve bilind 
dibe. Li wan zozanên bilind sê gol hene 
ku yek ji wan navê xwe ji navê Mominê 

digire û weke eşqa Mominê di navsera 
wî çiyayî de veşartiye. Çîrokeke veşartî 
bi hemû neyîniyên xwe ve di navsera 
wan zozanên xweş de hîs û hestên ecêb 
dide wê herêmê. Ji ber vê yekê li herêmê 
yê ku nav û dengê Mominê nizane û 
nebihistiye nîne. Çîroka Mominê weke 
olandinekê di teht û zinarên çiyayên 
Cîloyê de dimîne. 

Mominê, keçeke koçer e. Ji eşîreke 
xurt û navdar a ku ji başûr hersal ber 
bi zozanên terazinê ve tên û li wir bi 
cîh dibin. Mominê xwişka sê bira ye di 
zaroketiya xwe de ji xweza û sewalan 
hez dike. Di çardehsaliya xwe de dibe 
bêrîvan û jiyana wê di nava pez de der-
bas dibe. Bêrîvaneke çeleng û jêhatiye. 
Xweşikbûn, delalî û çelengiya wê dibe 
armanca hesûd û fesadan û kûrê axayê 
eşîrê. Kurê axayê eşîrê wê dixwaze lê 
dilê Mominê li ser lawikekî êtîm û sêwî 
ye. Guhê wê li kurê axa û dewlemendi-
ya wî nîne. Ew tenê guh dide dilê xwe û 
ji wî lawikê sêwî hez dike. Xwedî eşqeke 
bêpere text û kock û dîwane. Ew ê 
eşqa êtîmekî li ser textê dilê xwe daye 
rûniştandin. Ji ber wê yekê Mominê 
bibû armanca xêrnexwazan.

Rojekê miyek dimire û hindî şivan û 
birîva dikin û nakin ew berxika ku maka 
wê miriye guhanê tu miyan namêje. Wê 
demê Mominê wê berxê digire gel xwe û 
pêve mijûl dibe. Ew jî wê berxikê li nava 
pez digerîne û guhanê hemû miyên di 
nava keriyê pez de dixe devê wê de lê 
ew namêje. Mominê xemgîn dibe berxa 

bêmak dê ji bêşîrî bimire. Dikeve nava 
fikaran lê tu rê û rêbazê peyda nake ku 
hinek şîr biçe zikê wê berxikê. Berxik jî 
ketibû rewşa ew lawikê ku Mominê aşiqî 
wî bûbû. Ew jî êtîm û sêwî bû. Êtîm û 
sêwîtî weke bêxwedî û bêxwedanî bû. Ev 
rewşê dilê Mominê disot û ew lawik dianî 
bîra wê. Ji ber vê yekê ji bo ku ew berxik 
bijî kete nav hewldanekê.

Mominê bi aqilê keçeke çardeh salî 
li gorî xwe rêyekê ,rêbazekê digere û 
biryara mijandina wê berxika sava ya li 
ber sîngê xwe dide. Pêsîra xwe derdixe 
û têxe devê wê berxikê de û dimêjîne. 
Mominê dia ji Xwedayê xwe dike da ji 
bo wê berxika sava şîr bikeve memikên 
wê. Bi saetan wê berxikê bi memikên 
xwe dimêjîne heya ku Xweda wisa hez 
dike şîr dikeve memikên wê. Mominê 
êdî rojê sê caran wê berxikê bi sîngê 
xwe dimêjîne û wê têr dike. Bi şîrê Mo-
minê berxik zivirîbû jiyanê lê ji bo jiyana 
Mominê xeteryeke dijwar derxistibû 
holê. Delalî, xweşikbûn û çelengiya Mo-
minê rê dabû hesûdî û fesadiya şivan û 
bêrîvanan. Bayê hesûdî û fesadiyê weke 
bablîsokekê li ser zomeya wan digeri-
ya û navê Mominê dikire benîştê ser 
zimanan. Kurê axa jî hêz dida wî bablîso-
ka fesadî û lomeya. 

Rojeke ku birayê Mominê behsa 
çelengî û jêhatîbûna wê dikir. Jinbira wê 
dixwaze ku hemû nîqaşên li ser Mominê 
di nava zomê de, di rêya bêrî û bêrîva-
nan de têne kirin ji bo hevjînê xwe 
ango, birayê Mominê bêje. 

Jinbir dimîne li benda demeke gun-
cav û dema fersend dibîne bi rengekî 
ecêb ji birayê Mominê re dibêje.

Camêr, zomeya me bi behsa wê 
xwişka we ya ku hûn he roj pesn û 
methên wê dikin dikele. Şivan, bêrîvan û 
derdor dibêjin Mominê ji yekî hezkiriye 
ji wî bi halekî ketiye û zarok ji ber çûye. 
Nişana wê ew e ku memikên wê ji şîr 
tejî û mezin bûne. Bersîngên kirasê wê ji 
şîr şilbûye. Her kes pê agahdarbûye û bi 
şev û roj lomeya dikin. Dibêjin nepêkan 
e ku xebera bav û birayên wê pê nebe 
lê bêdeng dimînin. Çi bênamûsyek 
û bêaryeke mezin e. Qet ne di xema 
Mominê de ye ku dê bi bênamûsiya kirî 
serê bav û birên wê biçeme. Heroj bi 
hinceta komkirin û bihênkirina gulderx-
wînan diçe derdorên zomê û bi yarê 
xwe re bênamusiya dikin. 

Bi wan peyvên jinbira Mominê, bav 
û birayên wê dîn û har dibin. Hawara 
dayika wê kar nake meclîsa bav û bira 
li ser jiyana Mominê kom dibin. Bav 
dibêje meseleya birane hûn namûsa 
xwe paqij nekin hûn ne kurên min in. 
Birayê mezin sond dixwe bi telaqan ku 
dê Mominê bikujin. Birayê navîn sondê 
bi quranê dixwe ku dê Mominê bibin 
ciyê ravê û wê bavêjne avê. Birayê 
biçûk sond bi heft cûzûkên quranê sond 
dixwe ku Mominê nabe bûk.

Sê birayên ji hêrsa sorbûne ji mal 
derketin û bo kuştina Momine qesta 
nava bêrîvana kir. Qîrîna dayika wê 
li teht zinarên çiyayê Cîlo dida. Lê 
dayika reben dikir û nedikir nedikarî 
hersê kurên xwe yên ji bo kuştina 
Mominê sondxwarî bisekinîne. Hindî 
dibêje bêbextîne, Mominê tu qebahet 
nekirine wê tenê berxê sava mêjandiye 
herkes bi vê agahdar e. Şîrê ku pêsîra 
wê şilkirî ji ber mêjandina berxikê ye. 
Xwişka we bêguneh e. Hê biçûk e. Lê 
guh nadin diya xwe û ji bo kuştina Mo-
minê dibezin.

Dema Mominê wan birayên ji hêrsê 
sorbûne dibîne ku bo kuştina wê tên. 
Alîkariyê dixwaze lê tu kes bi hawara 
wê naçe. Mominê kevirekî digire destê 
xwe û dixwaze xwe biparêze. Lê sê 
bira digihine Mominê û wê didine ber 
xenceran. Mominê dikujin û bilez hema 
li ciyê lê dikujin mezelê wê dikolin. Lê 
dema herkes bi kolana mezelê Mominê 
ve mijûle berx ber bi pez ve tên û her 
berxek diçe ber maka xwe. Berxa Mo-
minê di mêjan dijî tê û devê xwe dixe 
paşila Mominê û memikê wê dimêje. 
Wê gavê herkes dizane ku Mominê 

bêsûc e bêguneh e. Lê Mominê êdî 
miriya destê biran e û mezelê wê tê 
kolandin. Tê gotin ku bi kuştina Mominê 
re hemû xweza diheje ,serê hemû gul û 
kulîlkan diheje. Ji wê rojê de ye giyayên li 
wê heremê bi rengê xwînê sor şîn dibe. 
Ji wê ye avên wan hersê golên li terazinê 
dikele û tama xwe xira dikin, Ji ber wê 
yekê ji wan golan re dibêjin Avgenîk. 
Dibêjin wê rojê kulîlka gulderxwîn jî 
rengê xwe sor dike û stûşikestî dibe. Ji 
wê rojê de ew wisa ji bo jinekê stûşikestî 
disekine. Dibêjin ew berxikê ku Mominê 
ew bi şîrê xwe dimêjand dema Mominê 
têxin mezel ew pêkolê li mezel dike û dix-
waze Mominê ji mezel derbixe. Dibêjin 
şopên lingên wî berxikê hê li ser kevirê 
mezelê Mominê hene. Lê dema dizane 
nikare Mominê bizivirîne jiyanê ew jî 
dest ji jiyanê berdide. Tiştik nedixwe ne 
vedixwe û piştî du rojan ew jî dimire. Wî 
berxikî jî li rex mezelê Mominê vedişêrin. 
Êşa Mominê bandor dide eşîrê û êdî ew 
eşîr ji bo zozanan naçe çiyayê Cîlo da ku 
bi sucê xwe ve rû bi rû nemîne.

Strana ku dayika Mominê li ser wê 
gotiye hemû çîroka Mominê di nava xwe 
de dihewîne. Mominê helbest e, stran 
e, çîrok e û govend e. Tu kes wê eşîrê û 
wan bira an jî wan jinên fesad nasnake 
lê herkes Mominê nas dike. Çîroka wê 
helbest, stran û govenda wê dizane. Ka 
em li strana diya Mominê binêrin. Ew 
stran ji çarde bendan pêk tê lê em çend 
bendan binivîsin.

Mominê heda heda yar Momê dayê
Kulîlka li serê zomê sebra dinyayê
Gundiya kirin lomê can cana dayê
Şertî birayê mezine yar moma dayê
Sond xwarî bi mal û jine sebra din-

yayê
Dê momê bikujine can cana dayê
Şertî birayê navî ye yar momê dayê
Dê momê bene ravê sebra dinyayê
Dê momê bavne avêye can cana dayê
Şertî birakê piçûke yar momê dayê
Sond xwarî bi cûzîke can cana dayê
Mominê nake bûk sebra dinyayê
Mezelê momê di rê de yar moma 

dayê 
Heçiyê hat tevrek lêda can cana dayê
Dê momê kene tê de yar moma dayê
Wê jinê bi eşqa perperokê xwest 

ku sira agir û rojê, sira gulderxwîn û wî 
welatî fêm bike, ew çirok jî bi rojê re geş 
dibû. Wê jinê behsa Mominê dikir û dig-
ot, êdî jin bihêze, welat bihêze û guldex-
wîn ji bo azadiya jin û welat bûhnê dide. 
Jin jiyan azadî xeyalên hemû jinan e...

Ji bo ku mirov çîroka van kulîlkên bi navê 
Gulbixwîn, gulnûxwîn, şilêr an jî şênî baş nas bike 
divê pêşî mirov çîroka biêş a keça koçer Mominê 

nas bike û bibîne ka çi bi serê wê hatiye 

Mehmet
Akdogan

Newroz bi Rêber Ocalan zindî bû

Helebceyên nû ferz dikin
Dewleta tirk, ji bo qirkirina gelê kurd, 
di nava trafîkeke mezin a dîplo-
masiyê de ye. Şefê dewleta tirk a 
qirker û dargirker Erdogan wezîrên 
desthilata faşîst a AKP/MHP’ê pêşî 
şandin Bexda û Hewlêrê, piştre ew 
şandin Washîngtonê. Şandeya ku 
ji Wezîrê Karê Derve Hakan Fîdan, 
Wezîrê Parastinê Yaşar Guler û şefê 
MÎT’ê Îbrahîm Kalin ve pêk tê herî 
dawî li Bexdayê rêze hevdîtin pêk 
anîn. Di dosyeya wan de weke her 
carê dijminatiya kurdan, plana nû ya 
dagirkirina başûrê Kurdistanê hebû. 
Armanc ew e ku rêveberiya Bexdayê 
jî bikşînin xeta dij-Kurd. Dewleta tirk 
ev 3 sal in tevî hemû piştevaniya 
qada navneteweyî û teknîka leşkerî, 
eskerî û diplomatîk a NATO’yê jî dike 
û nake, nikare plana xwe ya dagirki-
rina başûrê Kurdistanê bibe serî. Di 
çarçoveya vê plana dagirkeriyê de li 
herêmê têkiliyên xwe yên bi rêve-
beriya PDK’ê û xanedaniya malbata 
Barzanî re jî pir pêşxistiye. Bi vê ti-
faqa ku li ser dijberya Kurdan hatiye 
avakirin hewl dide li herêmê bi cîh 
bike û dagirkeriyê  berfireh bike.  

Lê, ji ber ku gerîlayên azadiya 
Kurdistanê, bi berxwedan û şerekî 
mezin vê plana wê ya qirêj pûç dikin. 
Çavsoriya rejîma dagirker û qirker ya 
dewleta tirk li dijî gelê kurd mezintir 
bû. Şefê faşîst Tayyîp Erdogan ji bo 
êrişên xwe yên qirkirinê yên li dijî 
gelê Kurd derxe asteke bilindtir ket 

nav hewldanên nû. Ji bo vê plana 
qirkirinê jî mîna her carê ji bo xwe 
şefê şer ava kir. Hakan Fîdan û 
Yaşar Guler, şefê xwe yê îstîxbaratê 
Îbrahîm Kalin ji bo vî şerê qirêj bi 
taybet erkdar kir. Di çarçoveya şerê 
dij-kurd de ev hersê mehluqat li 
gorî perspektîf û daxwaza Erdogan 
li herêmê û qada navnateweyî dest 
bi bazariyên qirêj kirin. Li Bexda, 
Hewler, Ewropa û Amariyê bi gelek 
aliyên cûra re rûniştin. Yek armanc û 
hedefa wan hebû, têkbirina Tevgera 
Azadiya Kurdistanê. 

Bi wêne û agahiyên ji başûrê 
Kurdistanê hatin derket holê ku 
tenê PDK’ê piştgirî daye plana nû ya 
dagirkeriya tirk. Ji ber vê yekê Tayîp 
Erdogan, wezîrê xwe yê karê derve 
Hakan Fîdan û şefê MÎT’ê Îbrahîm 
Kalin hefteya borî şandin paytexta 
Amerîka Washîngtonê. Hakan Fîdan 
bi wezîrê karê derve yê Amerîkayê 
Antony Blînken re, Îbrahîm Kalin jî 
bi Serokê CÎA’yê Willam Burns re 
rûniştin. Di her du hevdîtinan de 
jî dewleta tirk di êrişên li dijî gelê 
kurd û tevgera azadiyê de piştgiri-
yeke zêdetir ji Amerîkayê xwest. 
Piştî vegera ji Amerîkayê, serdana 
sîlahşorên deshilata faşîst û qirker 
a AKP/MHP’ê ji bo Bexdayê girîng 
e. Jixwe rayedarên dagirkeriya tirk 
digotin, wê rojeva wan a sereke 
têkoşîna li dijî PKK’ê be. Yanî wê şerê 
li dijî kurdên azad be. 

Tevî van jî hin alî dibêjin; “des-
thilata faşîst û qirker a AKP/MHP’ê 

şerê li dijî gelê kurd ji bo di hilbi-
jartinê de weke kozekê bi kar bîne 
wisa tevdigerin.” Di destpêkê de em 
vê bêjin kesên ku wisa difikirin û 
dibêjin ji dijminatiya dewleta tirk a 
li dijî gelê kurd tiştek fam nekirine. 
Dewleta tirk a dagirker û qirker tu 
carê bi awayeyê taqtîkî nêzî şerê li 
dijî gelê kurd nebûye. Ev şerê ku bi bi 
deh salane dewam dike di çarçoveya 
stratejiyek kur û berfireh de tê 
kirin. Li pişt vê stratejî jî ne tenê 
dewleta tirk gelek welatên herêmî 
û navneteweyî hene. Bi taybet ji 
îradeya kurdên azad ji holê rakin 
serî li her cûre qirêjiyê didin. Mînaka 
vê mi li Zap, Metîna û Avaşînê dît. 
Gelek caran tevî ku hate belgekirin, 
dewleta tirk çawa li dijî gerîlayên 
azadiyê çekên qedexe ên kîmyewî 
û termobarîk bi kartîne jî ji kesî 
deng derneket. Tecrîda girankirî ya 
li ser Rêber Apo tevî hemû pispor û 
hiqûqnas dibêjin ev dervî pîvanên 
navneteweyî ye jî kes dengê xwe 
nake, mîna rojevek wisa nîne wek 
her care ji nedîtîve ve tê û paşguh 
dike, xwe li hemberî vê neheqiyê ker, 
lal û kor dikin.   

Bêguman bi van êrişan re 
hebûna gelê kurd jî tê înkar kirin. 
Hewl welatên cînar jî bikşîne nava 
vê siyaseta înkarê. Divê bê zanîn 
ku dewleta tirk ku her cûre gef û 
şantajan bi kar tîne, di bin rêveberiya 
şefê faşîst Erdogan de ji bo Iraqê 
talûkeya herî mezin a ewlekariyê ye. 
Dewleta tirk xaka Iraqê dagir kiriye, 

bi sedan baregehên dayîmî û demkî 
ava kirine, bi deh hezaran eskerên 
xwe bi cih kirine, heya niha herî kêm 
165 welatiyên Iraqê qetil kirine û bi 
sedan kes birîndar kirine. Ev ne zilm 
û dagirkeriyê çiye? Li beramberî van 
gefên eskerî, di warê aborî, ewlehî, 
çandinî, enerjî, av û tendirûstiyê de jî 
gefan dike. Ji ber di hemû van qadan 
de herêm dagirkiriye, vê dagirkeriyê 
weke çekekê bi kar tîne. 

Di civîna li Bexdayê de ev mijar 
hemû li ser masê bûn. Bêgûman 
heyeta dewleta tirk a bi dagirker-
iya xwe ya li herêmê li hemberî 
bêhelwestiya rêveberiya Iraqê bi 
destekî xurt çû ser masa hevdîtinê. 
Di encam de hin gotin û têgehên ku 
di pratîkê de tu girîngiya wan nîne, 
xistin mentê li hevkirinê. 

Hemû armanca dewleta tirk a 
dagirker û rejîma wê ya faşît a AKP/
MHP’ê ewe ku tifaqada dij-kurd 
mezin bike. Di vê çarçoveyê de 
hevdîtina dawî ya li Bexdayê girîng 
e. Divê bê zanîn ku tiştên dewlta 
Tirk li ser rêvebiriya Bexdayê ferz 
dike înkara gel e, înkara gelê Kurd 
e ku di destûra bingehî a Iraqê de 
hatiye naskirin. Lewma biryarên ku 
bi rastiya gelên herêmê înkar dike 
û bi taybet jî îradeya gelê binpêdike 
wê bi xwe re xeteriyê mezin bine. 
Wisa diyare ku neyarên gelê Kurd 
di salvegera komkujiya Helebce de 
dixwazin peymanên fermanên li 
ser gelê kurd girêbidin. Gelê ku îro 
ji bo hemû Rojhilata Navîn bûye 
çavkaniya herî mezin a Azadiyê wê li 
hemberî van peymanên ku bindestî, 
koletî û dagirkeriyê li ser ferz dike. 
bêdeng nemîne. 

Li Bakur û Rojhilatê Sûriyeyê beriya 
şoreşê Newroz di bin tundî û 
qedexeyan de dihat pîrozkirin. Lê 
piştî Şoreşê êdî azad û bi girseyî hat 
pîrozkirin. Hevseroka Tev Çand a 
Bakur û Rojhilatê Sûriyeyê Sumeyya 
Mehemed der barê girîngî û wateya 
Newrozê û pîrozbahiyên Newrozê 
yên li Rojava nirxandin kir. Sumeyya 
Muhamed anî ziman ku li Sûriyê, 
rejîma Baasê pîrozbahiya Newrozê 
li kurdan qedexe dikir û wiha got: 
Hêzên ewlehiyê ji bo ku agirê 
Newrozê ku sembola azadiyê neyê 
pêşxistin, dewriyeyên xwe li gund û 
bajaran zêde dikirin. Desthilat û re-
jîmê rê li ber beşdarbûna xwendekar 
û karmendan di pîrozbahiyên 
Newrozê de girtibû. Kesên beşdarî 
Newrozê dibûn dihatin girtin û ji 
dibistanê dûr dixistin. Dîsa jî Newroz 
pîroz dikir. Bi Tevgera Azadiyê re 
veguherî roja berxwedanê. Bi şoreşê 
re Newroz êdî bi rengekî azad tê 
pîrozkirin.  Newroz bi agirê Mazlûm 
Dogan re li Rojava jî jinûve bû xwedî 
cewhera xwe ya berxwedêr.” 

Agirê Newrozê gur dikirin
Sumeyya Muhamed, da zanîn 

ku piştî 1982’yan gelê ku bi Te-
vgera Azadiyê ya Kurd ve dilsoz bû 
hêdî hêdî dest bi avakirina komên 
govend, şano û muzîkê kir û got: “Sal 
bi sal berfireh bû. Ji Dêrikê heta bi 
Efrînê weke cejna vejînê pîrozbahî 
hatin lidarxistin. Bi taybetî şeha-
detên li bakurê Kurdistanê ban-
doreke mezin li gel dikir. Govenda 
dihate gerandin, stranên dihatin 

gotin dibûn tilîliyên tolhildanê. Bi vî 
rengî agirê Newrozê gur bû. Êrîşên 
rejîma Baasê jî wê demê zêde 
bûbûn. Lê sal bi sal pîrozbahiyên 
Newrozê hîn bi coş û bi heybet hatin 
lidarxistin. Bi Mutabaqata Edeneyê 
re ya sala 1998’an tundî, zext û 
destgîrkirin zêde bûn. Kesên ku 
kincên Kurdî li xwe dikirin kincên li 
ser wan dihatin qetandin, kesên ku 
rengê kesk, sor û zer dixistin destê 
xwe, kincên bi wî rengî li xwe dikirin, 
tundî li wan dihate kirin û piştre jî 
dihatin zindanîkirin. Gelek kes bi vî 
rengî hatin windakirin.” 

Rejîma Baasê êrîşî gel dikir
Muhamed da zanîn ku Rejîma 

Baasê piştî serhildana 12’ê Adara 
2004’an zexta li ser mirovên ku 
Newroz pîroz dikirin girantir kir û 
wiha lê zêde kir: “Li gel van zextan 
jî ji 12’ê Adarê heta 21’ê Adarê gelê 
Qamişloyê li Qada Şehîd Xebat a li 
taxa Hilêliyê ya Qamişloyê bi rengekî 
bi heybet Newrozê pîroz kir. Êrîşa 
rejîmê di sala 2010’an de vê carê 
li Reqayê pêk hat. Hêzên rejîmê li 
Reqayê du ciwan û jinek qetil kirin, 
bi dehan kes jî birîndar kirin. Heman 
salê li Heleb û Şamê di pîrozbahiyan 
de bi hezaran kurd hatin girtin. 

Di serdema şoreşê de Newroz
Muhamed da zanîn ku piştî 

şoreşa 2012’yan Newroz û şahiyên 
wê jî derbasî qonaxekî nû bû û got: 
“Piştî şoreşê êdî hemî pêkhateyan li 
Rojava giringiya Newrozê nas kirin 
û beşdar bûn. Beriya  Newrozê bi 
rojan dest bi şahiyan kirin û qad bi 
rengan xemlandin. Piştî ragihandina 

Rêveberiya Xweser, gelên li Bakur 
û Rojhilatê Sûriyeyê bi rengekî 
girseyî dest bi pîrozkirina Newrozê 
kirin. Newroz di sala 2014’an de 
bi dirûşma ‘Rêveberiya Xweseriya 
Demokratîk, modela demokratîk a li 
Sûriyeya pirreng e’ hate pîrozkirin. Di 
pîrozbahiya li Hesekê 53 kesên hatin 
kuştin û 130 kes jî birîndar bûn. Di 
sala 2016’an de bi dirûşma ‘Ji Rojava 
ya Azad heta bi Sûriyeya federal a 
demokratîk’ hate pîrozkirin. Di Ne-
wroza 2017’an de piştî ku rojhilatê 
Helebê ji DAIŞ’ê hate rizgarkirin, 
yekemcar Newroz hate pîrozkirin. 
Di Newroza 2018’an de ku di bin 
bandora dagirkirina Efrînê de derbas 
bû, girseya gel peyama ‘Berxwedana 
xelkê Efrînê wê bibe Newroza gelan’ 
dakete qadên Newrozê.” 

Ji bo azadiyê daketin qadan
Sumeyya Muhamed anî ziman 

ku pîrozbahiyên Newrozê sal bi 
sal geş bûn û wiha berdewam kir: 
“Salek şûnde Newrozê bi tecrîda 
girankirî ya li ser Rêber Apo de hate 
kirin û dirûşma ‘Bi ruhê Newrozê 
em tecrîdê bişikînin û Efrînê azad 
bikin’ deng veda. Di sala 2020’î de 
şewba global bi bandor bû, Newroz 
bi komên biçûk hate pîrozkirin. Di 

2021’ê pîrozbahiyên Newrozê bi 
coşeke mezin pêk hatin. Newroz bi 
dirûşma ‘Bi ruhê berxwedana Ne-
wrozê em dagirkeran têk bibin’ hate 
pîrozkirin. Gel li qadan bi dirûşma 
“Dem dema azadiya Rêber Apo ye” 
daketin qadan.”

‘Em ê Rêber Apo azad bikin’
Sumeyya Muhamed di salên 

2022 û 2023’yan de jî Newroz her 
weke salên şoreş bi germahiyên 
berxwedanê li tevahiya rojava bi 
dirûşmeya “Bi ruhê newrozê em ê 
dagirkeriyê têk bibin û Rêber Apo 
azad bikin” pîroz kirin. Niha jî her 
kes û tevahî pêkhate di nava liv û te-
vgerê de ne ji bo Newroza 2024’an. 
Newroz dê bi dirûşma “Ji Rêber Apo 
re azadî, ji pirsgirêka kurd re çare-
seriya siyasî” bê pîrozkirin. 

Rêber Apo ruh da Newrozê 
Sumeyya Muhammed bal kişand 

ser bandora fikrên Rêberê PKK’ê 
Abdullah Ocalan ên li ser Newrozê 
û wiha dawî li axaftina xwe anî: “Yê 
ku  dîrok û îro gihandin hev felsefeya 
Rêber Apo ye.  Di kesayetiya Rêber 
APO û Mazlum de, ev roja dîrokî  bi 
saya vê Tevgêrê, di jiyanê de hat 
zindîkirin û bû hemdemî. Bi çalaki-
ya zîndana Amedê, Kawayê dîrokî 
Kawayê Hesinkar û Kawayê hem-
demî Mazlum Dogan gihiştin hev. 
Bi saya Tevgera PKK’ê, dîroka kurd û 
Kurdistanê ji nûve û li ser rastiya xwe 
tê nivîsandin. Bi dirûşma JIN JIYAN 
AZADÎ ya Rêber Apo re, di şoreşê de 
him rola jinê û him rola NEWROZÊ 
derket qonaxa nû û asta hîn bilindtir 
a herêmê û cîhanê.” 

Kurdên rojavayê Kurdistanê di serdema rejîma Baasê de di bin zextan de Newroz pîroz di 
kirin. Lê piştî Şoreşa Rojava hemû pêkhateyên Rojava bi girseyî li qadan Newrozê pîroz dikin

Sosin Gulo

Hilbijartinên dawî yên li Bakurê Kurdistanê, 
gelek xalên dibin merşê de mabûn, eyan kirin. 
Muxalefeta tirk bi rast û piraniya çepên xwe ve li 
gor ribaba desthilatdarîyê govend gerandin. Her 
çiqasî ribab têra xwe rizyayî jî bû. Ger bê bîra me, 
du melodiyê wan hebûn ku li ser hev lêdidan.

Ma ne ji xwe serpêhatîyek cîhanê heye, 
dibêjin; ‘Mirov çiqasî derevê dubare bike, dawî 
derew dibe rastî.’ Ne ji min lê ji J. Gobbels bip-
irsin! Yek ji melodîya desthilatdarîyê ”Dîn ji dest 
çû” û ya din jî ”Dewlet parçe bû”.

Ola wan jî musilmantî bû.” ”Musilmanên 
radîkal” yên kurd derbasî rexê desthilatdarîyê 
bûn û hevldidin li dijî tevgera azadîxwazî kurd 
bibin alternativek siyasî. Em frêza wan baş 
dizanin. Di nav kurdan de oldarên li dijî nijad-
perestîya ereb, faris û tirkî derdikevin jî hene û 
kêm zêde wiha dibêjin; tirkan, farisan û ereban 
dîn ji xwe re bikaranîn û bûne dewlet. Ma çima 
kurd bi vî karî ranebin?

Em bi ser kopalê vê sêhrê venebûne. Lê 
çaxa kurdan dest avêtiye dîn, her winda kirine. 
Van rojan, Peymana Lozanê di rojeva kurdan 
de ye. Serpêhatiya li başûrê Kurdistanê ya 
serdema Şêx Mahmûdê Berzencî û her wiha di 
vî warî de hewladanên Mustafa Kemal Atat-
urk yên di nav kurdan de, li dijî kurdan hatine 
bikaranîn. Balkês e M.K Ataturk ji berpirsiyarên 
îngiliz re digot kurd musilmanên tuj, bi gotinên 
îro radîkal in lê ji kurdan re digot em birayê 
hevdû yê musilmanin. Dîtina ku dibêje; ”Musil-
man hemû miletek (neteweyek) in ne raste, li 
dijî mafê carenus î kurdan e û gelek şikestin bi 
xwe re anîne. Lewra referensên me yên mîna 
tirk, ereb û farisan; ”Xelasiya kurdan a dibin ala 
olîde,”xapînok e. Kurdistan ne Afganistan, ne 
Îran û ne jî Erabistan e.

Em ji bîr nekin ku kurd û Kurdistan, bi reng 
û toleransa xwe ya olî tê naskirin. Di kûranîya 
hijmendîya nav komelanên xelkê de, bahwerî 
ya olî xalek tekakesî ye û ji bahwerîyê re çi 
qedexan û sinora danaynîn. Xelkê nav li vê 
toleransê û humanismê kirine. Berê li Amedê, 
lav û keçên ji olên cuda yên nav bedenê, li kuçe 
û kolanên Îskender Paşa, mina xwişk û birayên 
hevdû bûn. Di vî warî de heja ye mirov li filmê ” 
Bilûra Nişo” meyze bike.

Kurd dibêjin kirîv ji malê ne. Îca li herêma 
Torê xelkên musilman, xiristiyan, êzîdî û yên din, 
ji hevdûre digotin kirîv. Bi hevdu re wek malba-
takê dijîyan. Lê dema dîn û dewlet destê wan di 
hevde, tevgerîyane, hovîtî li havîdor belav bûye. 
Bi biryara dewleta Osmanî ya xelk jê re dibêjin 
”fermana filehan’ re, hin axe û şêxên kurd bi 
dewleta Osmanlî re, di talan û qirkirina xiristiyan 
de, tiştê ji destên wan hat teksîr nekirin. Bîra 
li tenişta çemê Mêşê ya di navbera Çunguş û 
Çermûkê, Girê gundê Nisêbînê ya li Berfiratê, 
Dêra li başûrê çiyayê Germûşê, Dêra Ermenîyan 
ya li palana Girê Qoserê û buywrên li ser bîra 
li Girherînê, berhema Mehmed Uzun Hawara 
Dicle, çend ji şahidê me ne.

Li hember vê hovitîye, xelkê bi xwe xiristîyan 
parastine. Şêx Qutbettînê wêneyê wî li Dêra 
Zahferanê daliqanî lî dijî komkojîya xiristiyanan 
rabûye. Li Bohtanê û li gundê Nehilê, axayê 
Omeran Simoyê Mejdo nehiştiye xiristîyan 
bêne kuştin. Li bajarên Amedê, Mêrdînê û 
bajarên li dor û berên Feratê kêm malbat hene 
ku merivek wan î Ermenî tunebe...

Di sala 1974 an di dagirkirina Qibrisê de, 
dengê ”ya alah bismillah” ji bin lingên lêşkerên 
artêşa TC’ê bilind dibû. Civîna li Estilê ya bi 
dirûşma ” Allah û ekber, ya allah bismillah!” me 
ji bîr nekiriye. Û îro we bi çavê serê xwe ditînin 
bê çawa alên reş ên bi namluyên çekan ve girê-
dayî û li ser otomobîlan daliqandî bi çi hovîtiyê 
rabûn û radibin.

Cîhan şahidê ku her cara dengê dirûşma ”dîn 
ji dest çû” hatiye, li wir din û dewlet bûne yek, 
zulm û qirêjî bi ser komelanên xelkê de baran-
dine. Van rojan, sirûdên bi zarokan yên li Êlih û 
Amedê, parçek ji haziriyên kambaxiyek nû ne.

Bayê bênderê

Seyîdxan 
Anter 

Dema xwînkelê ye Rûsya û DYA hevkarên 
dagirkirina Efrînê ne  

Li gorî salnameya mîladî ya ku ji sala 
jidayikbûna Hz. Îsa tê destpêkirin, em 
di destpêka mehên biharê de ne. Lê li 
gorî salnameya kurdî demsala biharê ji 
Newrozê dest pê dike.

Kal û bavên me herdem ji vê 
demsalê re digotin; “Dema xwînkelê 
ye”. Bi aqilê zaroktî me tiştek fêm 
nedikir. Lê dema em têgihîştin û me 
pirsên ‘Dema xwînkelê çi ye? Tê çi 
wate yê? Kengî ye? Heya kîjan demê 
ye?’ ji kalemêran dipirsîn, kalemêr ji 
pirsên me ciwanên nezan bêzar dibûn. 
Keserên kûr dikişandin. Yên cixarekêş 
gepeke dûkel dikişand, awir didan 
cihekî dûr û digotin; “Hemû jîndar ji nû 
ve zindî dibin. Ên qerimî vedibin, xweza 
kirasê xwe diguherîne. Lê ya girîng jî 
dema destpêkeke nû ye.” 

Îro jî demsal bi xwînkeliya cîhanê bi 
navê şerê cîhanê yê sêyemîn berde-
wam dike. Li gorî Şerê Cîhanê yê 
Sêyemîn, Kurdistan û Rojhilata Navîn, 
Kafkasya û qada Sovyeta berê cihê herî 
germ û gur in. Di van qadan de tê dîtin 
ku qurbaniyên şer ermenî û kurd in.

Rewşa ermeniyan kambax e. Ji ber 
ku pala xwe dane aqilê dewlet-netewe. 
Lê ev aqilê dewlet-neteweyê rojavayî di 
sala 1914’da ew gel bi qirqirinê re rû bi 
rû hişt. Niha jî aqilê dewlet-neteweya 
xwe û baweriya xwe dîsa bi ewropiyan 
tînin. Bêyî ku tedbîrên xweparastinê 
pêş bixin. Bi xeyalî cîhana dîjîtal şox-
ûşeng e. Xwedê dawiya wan xêr bike!

Mijara me kurdan tevlîhev e, tiştên 
nediyar pir in. Lê tiştê zelal ew e ku 
dewleta tirk dixwaze kurdan tune bike. 
Û vê yekê aşkere li hemû deran dibêje. 
Bang dike. Bi devê Tayyîp Erdogan 
dibêje; “Em ê di 1’ê nîsanê de 30 km 
derbasî Sûriye û Iraqê bibin û terorîstan 
paqij bikin.” Ji vê zelaltir heye? 

Armanc dagirkirina Kurdistanê ye
Erdogan û hevkarên wî tunekirina 

kurdan ji bo xwe re kirine armanca 
bingehîn. Lê li qadan hin sazî û kes-
ayetên kurd  bibêjin “pêvajoya çare-
seriyê pêşkeve, pisgirêk bi rêbazên 
polîtîk çareser bin”. Ev tê çi wate yê? 
Gelo, ev xwexapandin e. An jî dixwaez 
yê pêşberî xwe bikişîne çareseriyê? 
Gotinên bêarmanc, bêstratejî, bêtaktik 
û bêbingeh, çawa dikarin bên gotin? 
Mijar kişandina nîqaşê be, jixwe yê 
li hemberî xwe nêta xwe aşkere kir û 
vekirî got: “Em ê herdu beşên Kurdis-
tanê dagir bikin”. 

Dewleta tirk li derve çi digerin?
Bertek an jî gotineke dijber heye? 

Nîne. Hê jî hin kesayet û sazî wek koleyê 
ruhşikestî gotinên Erdogan nerm dikin 
û dibêjin; “Niyet ne ew e. Ji bo hilbi-
jartinê ser bixe, xîtabî nijadperestên tirk 
dike”. Wê demê pirs: ev hatin û çûyinên 
asta herî jor ên dewletê, saziyên wan 
ên şer li Iraq, Başûr, Ewropa, Amerîka û 
Rûsyayê çi digerin? Û her gav û gotinên 
winda, hevdîtinên winda jî mijar gelê 
kurd û bizava azadiyê ye.

‘Xwexapandin jî kirine mafek’
Yanî di zagona têkoşîna gelan de di 

şer de xeteriya herî mezin xwexapandin 
e. Bêguman cîhana îro bi navê feraseta 
lîberalîzmê xwexapandin jî kiriye mafek. 
Lê mafê kesî nîne bi navê saziyên gel 
gelan bixapînin. Ji ber dema agir kete 
canan û şewitî, herkes dişewite. Peyv di 
gewriya mirovan da dişewitin. Rojane li 
her deverê welat û dervayî welat dewl-
eta tirk kurdan dike armanca êrîşên xwe 
yê eskerî, siyasî, derûnî û dîplomasî. Da 
ku tune bike. An jî teslîm bigire û qet 
pêwîst jî nabîne veşêre. Aşkere bi kuştin 
û girtina kurdan pesnên xwe dide. 

Encam, bihara 2024’an dema 
xwînkelê ye. Navenda wê Kurdistan û 

gelê Kurdistanê ye. Nakokî û dijberiya 
amerîkî – NATO ya bi Îranê re her wiha 
rûsan re jî gorapanê çareserî, rêya şerê 
çareserî Rojhilata Navîn be jî, lê em ji 
bîr nekin navika Rojhilata Navîn jî Kurd-
istan e. Yanî em bixwazin nexwazin, 
gorapana şer li ser me ye. Qîr, hawar, 
gazin an jî xeyîdandin bêwate ne. Ya 
pêwîst li gorî vê rastiyê tevgerandin e. 
Em ê çawa xwe tevger bikin, stratejî, 
taktîkên xwe, demdirêj û konjukturel û 
polîtîkaya xwe çawa diyar bikin? 

Dijminatiya Barzaniyan
Îxaneta Barzaniyan, tevgerîna wan 

di asta dijminê gelê kurd de em ê çawa 
bidin sekinandin û vêya wek dijminê 
gelê kurd dikarin pênase bikin? An jî 
berevajî, xwe bixapînin, bikevin ber 
bayê hilbijartinên xwecehî yên li Tirkiye 
û bakurê Kurdistanê, di gelê xwe de 
bendewariyên bi navê “çareserî wê 
pêşkeve” xwe bixin mirina spî? An jî bi 
navê kurdîtiyeke çors, dijmintiya Barza-
niyan bi navê dîplomasiyê nerm bikin, 
rûyê dijminê gelê kurd paqij bikin?

Nêçîrvanê vê sedsalê
Gelek pirsên ku em ji derdora 

xwe bipirsin hene. Lê tişta herî bi 
şewat; dijminê hov û har dixwaze wek 
netewe me tune bike. Refleksên me 
wê çawa bin? Em ê hebûna xwe çawa 
bidomînin? Manqurtê Hakan Fîdan, 
nêçîrvanê vê sedsalê dixwaze kurdan 
bide windakirin, wekî xwe tevahiya gelê 
kurd bike xizmetkarê bêruh û bêvîn. Lê 
xwînkeliya 2024’an gelek derfetan dide 
me ku vê sedsalê van manqurtan binax 
bikin. Ev jî, welatparêziyeke 24 saet, 
şoreşgeriyeke ku kêliyekê jî ranaweste, 
dîplomatekî ji her valatiyekî sûdê 
digire, siyasetvanekî herdem bi huner 
sazûmankariyê diafirîne, fermandarekî 
wek avê bêdeng diherike, wek teyrê baz 
aram, bi xwebawerî biçe ser dijminê 
xwe, dixwaze. 

Herî dawî qibleya me azadiya 
welatê û gelê me ye. Gotinek be jî, eger 
xizmeta vê neke pêwîst e neyê guh-
darkirin. Dem dema zeftkirina azadiyê 
ye. Hemû derfet dest didin, lê êş heye 
û wê hebe jî, yê ku êşê nede ber çavên 
xwe, rojên bextewar jî nabîne. Xwînkeli-
ya Newrozê pîroz be!

Dewleta tirk bi çeteyên xwe re di 20’ê 
çileya 2016’an de êrîşî Efrînê kir û di 
18’ê adarê de bi temamî dagir kir. 
Dewleta tirk li ber çavên cîhanê sûcê 
şer û dermirovahî kir û hîn jî dike. 
       Rojnamevan Egît Roj der barê 
rewşa Efrînê de ji rojnameya me re 
axivî. Rojnamevan Egît diyar kir ku 
piştî Şoreşa Rojava pêş ket û şûnde 
gelek diyalogên siyasî pêş ketin û wiha 
axivî: “Di sala 2016’yan de, hamleya 
Rizgarkirina Şehbayê hatibû destpêki-
rin. Wê demê di aliyê siyasî û leşkerî 
Efrînê piştgiriya hamleyê dikir. Tirki-
yeyê ji bo rê li pêş hamleya Şehbayê 
bigire bi navê Artêşa Azad a Sûriyeyê 
(OSO) berê xwe da Cerablûsê. Şoreşê 
di rêveberiya xweser de rengê jin û 
ciwanan, rengê çand û siyasetê derxist 
holê. Ji ber vê yekê dewleta dagirker 
Efrîn kir armanc.” 

Roj bilêv kir ku piştî DAIŞ li Iraqê 
û Sûriyeyê têk çû, Tirkiye tengav bû 
û wiha berdewam kir: “Tirkiye xwest 
DAIŞ’ê ji nû ve li Tirkiyeyê zindî bike. 
Tirkiye çima Efrîn dagir kir? Ji ber ku 
Efrîn di herêma Rojava û axa Sûriyeyê 
de Gula Zêrîn e. Hem bi axa xwe û hem 
bi erdnîgariya xwe pir dewlemend e. Di 
pêvajoya hamleya Rizgarkirina Şehbayê 
de Rûsya wê demê dewleta garantor 
bû. Rûsan xwest zextan li ser rêve-
beriya xweser, li ser hêzên YPG, YPJ û 
HSD’ê bikin. Di aliyê siyasî û leşkerî de 
li ser herêmê zext zêde kirin.  Rûsya 
hêz da ku Tirkiyeyê ku Efrînê dagir 
bike. Li ser erêkirina hêzên wekî Rûsya 
û koalîsyonê, Tirkiye di 20’ê Çileya 
2018’an ket axa Efrînê.” 

Tirkiye 6 sal in talan û wêran dike 
Roj destnîşan kir ku dema li rewşa 

Efrînê ya 6 salan dinerin, dibînin ku 
demografî hatiye guhertin û wiha 

pêde çû: “Ewil mudaxaleyî demokrafi-
yê kirin. Piştî dagirkirina Efrînê ji sedî 
80-90 gelê Efrînê ji axa xwe û warê 
xwe koçber bûn û li Şehbayê bi cih 
bûn. Piştî dagirkerî û koçberiyê bi 
sedan komên çeteyan ên xîlafetê hatin 
li vir bi cih bûn. Çeteyên wekî Arteşa 
Azad, Ehrar el-Şam, El Şerqiye û gelek 
çeteyên ku di lîsteya terorê de ne, li 
gel dagirkerên tirk êrîşî Efrînê kirin û 
li Efrînê bi cih bûn. Heta niha gelek 
talankirin û wêrankirin  pêş xistine. 
Gelek zerarên mezin ên erdnîgarî 
kirine. Tirkiye bi destê çeteyan pêk 
tîne. Tirkiye heta niha bênavber 6 sal 
in guhertina demografiyayê pêş dixe. 
Talan û wêran dike. Gelek warên dîrokî 
talan kirin. Gelek darên zeytûnan û 
milkê gelê Efrînê yên giranbuha talan 
û wêran kirin.”  

Efrîn Roj bal kişand ser dagirki-
rina leşkerî ev agahî dan: “Çawa ku 
li başûrê kurdistanê bi operasyonan 
bi cih dibin, li Efrînê jî hêzek mezin 

a leşkerî bi cih kirin û mayînde kirin.  
Zêdeyî 28 baregehên leşkerî yên 
Tirkiyeyê li Efrînê hene. Di milê aborî 
de hemû milkên xelkê talan kirin. 
Dîsa dest dirêjî gelê Efrînê yên li gund 
û navçeyên xwe man kirin.  Gelek 
welatî dîl girtin. Perê wan serbest 
berdan. Dest danîn ser milkê wan. Bi 
deh hezaran darên zeytûnan rakirine 
û li Tirkiyeyê firotine. Ya din jî barage-
hên leşkerî li Efrînê çêdikin. Ji bo 
demokrafiyê biguherînin destûr dane 
ku bi sedan çete li ser axa Efrînê bi cih 
bibin. Dewleta dagirker ji bo komên 
çete razî bikin, destûr dide ku mal 
û milkê Efrînê talan bike û li ser axa 
Efrînê bi cih bibe. Lê cîhan li hemberî 
vê yekê bêdeng e.” 

Roj da zanîn ku îro dîsa êrîşên li 
herêmê berdewam dikin û dixwazin 
Efrînîşan ji Şehboyê jî koçber bikin 
û wiha bi dawî kir: “Rejîma Sûriye û 
Tirkiye gelê Efrinê li Şehbayê dorpêç 
kiriye û dixwaze qirkirinê pêş bixe.”

Rojnameger Egît Roj diyar kir ku Tirkiye di 6 salan de 
demografiya Efrînê guherand û zêdeyî 28 baregeh li 
Efrînê bicih kirine û wiha got: “Talankirin û wêranki-
rin didome. Lê cîhan li hemberî vê yekê bêdeng e.”

Gabrîel Başo

Aramê Elegezê

Dema em li ser têgeh û bûyerên 
xwezayî yên gerdûnê yên wekî şev 
û roj, havîn û zivistan, mê û nêr, erd 
û ezman, giyan û laşê hûr bibin, em 
rastiyên bingehîn ên ku hevsengiya 
cîhanê û mirovan diafirînin, dibînin. 
Dema mirov bi awayekî neyekpare li 
ser van hûr bibe û wateyê li yekê bar 
bike û ya din veder bike, ev tê wateya 
mudaxeleya li xwezaya jiyana heyî. 

Feraseta ku vê yekê dike, bi pers-
pektîfa subjekt-objektê li ser pirsgirêkê 
hûr dibe û sedema bingehîn a vê yekê 
jî, nêzîkatiya bi bi perspektîfa zanistî ya 
pozîtîf e. Perspektîfa subjekt-objektê, 
heywanan û xwezayê wekî objeyan 
dide der û teoriyên “her tişt ji bo 
mirov e” diparêze. Kesên ku van te-
oriyan diparêzin, kesên xwedî egoyên 
bilind in û aliyê wan ê desthildariyê pir 
xurt e. Desthilatdarî û ego, nexweşi-
yeke pir giran e û yekane rêya rizgar-
bûna ji vê nexweşiyê jî demokratîk-
bûyîn e.

Dema em li dîrokê dinêrin, li gorî 
teoriya Darwînîzmê, ya bi hêz nijada 
bilind e. Charles Darwîn, di xebata xwe 
ya “Origin of Species”ê (Koka Cueryan) 
de, derpêş dike ku ferdên ku bi ban-
dora hilbijirîna xwezayî re hevaheng 
in, xwedî avantajên saxbûnê û jinûve 
hilberandinê ne û ev taybetmendî nifş 

bi nifş tên veguhastin û diperisin. Ew, 
teza derbasdariya qanûnên daristanê 
diparêze. Ev teorî, bûye sedema per-
spektîfa faşîst a Adolf Hitler û di Şerê 
Cîhanê yê Duyemîn de sedema kuştina 
bi milyonan mirovan.

Mirovê Zana bal kişandiye ser 
zanista kuantûmê û nêrîna zanistî esas 
girtiye û diyar kiriye ku giyanê xwezayê 
û heywanan jî heye û perspektîfa ku 
tenê mirovan navendî dike û her tiştên 
din dike obje, mehkûm kiriye. Lê em 
dibînin ku hê jî di perspektîfa feodal û 
nêrîna li jinê de pirsgirêkên kûr hene. 
Bi perspektîfa serdema navîn nêzîka-
tiya li jinê, wê mirovî sedsalên din jî 
ber bi tarîtiyê ve bibe. Lewma, ji bilî 
nêrîneke yekpare tu çareyeke me tune 
ye. Ligel vê, nêzîkatiya ‘kevir jî radizê, 
kulîlk jî xewnan dibîne, heywan jî şiyar 
dibe û mirov jî pê dihese ku şiyar 
dibe’ ya di felsefeya Tao de, nêzîkatiya 
herî rast e. Gava ku em bi vî rengî lê 
binerin, em ê bibînin ku rastî bîrdoziya 
jiyanê ye ku hev diafirîne.

Hevjîn, tê wateya wekheviyê. Wek-
hevî, rêgeza bingehîn a demokrasiyê ye. 
Demokrasî tê wateya ku gel xwe bi xwe 
bi rê ve bibe. Ev qas ked û bedêl hemû 
ji bo demokrasî û pêkanîna pergaleke 

demokratîk tê dayîn. Bi vê ve girêdayî, 
kesê ku gava behsa “hevjîn”ê tê kirin 
tenê zewac bê bîra wî/ê, ev nişaneya 
nepêşketina wî/ê ya di warê demokrasî 
û mafên mirovan de dide der. Ev jî, rê li 
ber qeyranên piralî vedike. 

Her çendî erka me ya sereke ye ku 
em paradîgmaya hevjiyana azad di her 
warê jiyanê de zindî bikin û bipejirînin 
jî, em hemû jî dizanin ku rê li ber 
vekirina gengeşiya wê û gengeşiyên ji 
ber otorîterîzmê derdikevin holê, tên 
wateya daxilbûna nava pergalê. Kesê 
ku guh nede vê yekê û xwe neguhere û 
veneguhere, di dawiyê de vediguhere 
yê li hemberî xwe û xwe tune dike. 
Karaktereke eznavendîparêz û xwep-
erest, serdestiyê li mirov dike. Ev yek û 
rêgezên me yên têkoşînê tu carî li hev 
nakin û zirareke mezin dide. Hevser-
okatî û jiyana hevpar a azad, di warê 
civaknasiyê de bivênevêya civakîbûnê 
û civaka exlaqî û polîtîk e. Ji ber ku 
ya ewil hatiye eciqandin û mafên wê 
hatine desteserkirin jin e, rêbaza herî 
rast ew e ku mirov sererastkirinê ji vir 
bide destpêkirin. 

Li ser vî esasî, em ê li gorî 
rêgezên demokrasiya radîkal ku em 
hewl didin ava bikin esas bigirin, ne 

feraseta mêrserwer a pênc hezar salî 
û bîrdoziya fermî ya dewletê. Di vê 
pêvajoya dawî de li hin bajaran û di 
şexsê namzetên hevşaredariyê de 
hewldanên gengeşiya pergala hevser-
okatiyê derketin holê. Bi taybetî jî aliyê 
mêr pratîkên ku karbidestiya îmzeyê di 
destê wan de be ferz kirin. Di paradîg-
maya me de her kes wekhev e. Ji ber 
hindê, tenê kesên baweriya xwe bi 
paradîgmayê neanîbin, dikevin nava 
van gengeşiyan. 

Nebawerkirina ji bîrdoziya rizgariya 
jinê û nebawerkirina ji şoreşê heman 
tişt e. Kesê ku ji şoreşê bawer neke, 
nikare bibe şoreşger. Ya herî baş ew 
dikare bibe axa an jî mîr. Ji bo vê jî keti-
na nava gengeşiyên bi vî rengî, xizmeta 
polîtîkayên şerê taybet dikin û dike. 
Pergala fermûarê, bi temamî pergalek 
e ku jin û mêr hev du temam dikin. 

Hemû xebatên ji reng û nêrîn jinê 
bêpar, xebatên kêm in. Lewma divê 
bê diyarkirin ku gava em bi rastiya 
‘heya jin azad nebe civak azad nabe 
tevbigerin’, em ê bêtir civakê û jinê 
fêm bikin. Bêguman ger dirûşma me 
ya ji bo bi ruh û cankirina demokrasiyê 
“Yên şer dikin azad dibin, yên azad 
dibin tên hezkirin, yên tên hezkirin 
bedew dibin” be, aşkere ye ku em ê 
zûtir encamê bi dest bixin. Berevajî vê, 
wê me bi temamî ber bi tasfiyekirina 
ve bibe. 

Pergala HevserokatiyêM. Torî

Ji Kerkûk û Urmiyê heta
Îdir û Efrînê

Di 20-30 salên borî de ji hêlekê ve 
kurd li çar welatên cîran hêza herî mezin 
a veguherîn û guherandinên bingehîn 
bûne, ji hêla din ve jî mixabin di nava 
xwe de hevgirtî nebûne. Ger hevgirtin 
hebûya hem derfetên zêrîn derketina 
holê û hem jî pêşî li gelek zirarên mezin 
bihate girtin. Zirarên weke koçberî, 
dagirkirina bajarên weke Efrîn û Kerkûk 
û hwd. dane gelê kurd. Divê têkoşîna ji 
bo kar û xebatên dîplomasiyekê ku di 
berjewendiya kurdên Kurdistana mezin 
de be bê meşandin. Rola herî mezin 
di encamdayîna karekî wiha de dîrok 
yê bêxweber PDK, YNK, PYD û PKK’ê 
ku xwedî hêzeke mezin a gel û çînên li 
Kurdistanê ne. Ger stratejiyeke hevpar 
a hêzên kurdistanî hebûya destkeftin 
dê gelek mezintir bûna, ji yên ku îro em 
li Bakur û rojavayê Kurdistanê dibînin. 
Xala girîng ew e ku liv û lebatên çar 
aliyên Kurdistanê qet nebe vê rastiyê 
bi me dide selmandin ku hinek asta 
rewşenbîriya kurdan ji ya gelên cîran 
zêdetir e. Ev jî yanî şoreş li ser erdê ku 
zêdetirî dused sal in şerê azadîxwaziyê 
li ser singa wê berdewame û kurd serî 
netewandine. Xebat û şoreş ne bêsûd in 
û ne jî gel di halê xebatê de dikare tim 
serkeftî be. Em vê rastiyê di dîroka kurd 
û Kurdistanê de dibînin û di salên bihûrî 
de gelek ji me şahidên wê yekê yên zindî 
jî bûne. Di roja îro de şerê çekdarî cihê 
xwe daye şerên din ku dîsa kurd heta 
radeyekê têda serkêşên şiyar û zana ne, 
lê bi hev re kar nekirinê jî zirarên mezin 
dane doza kurd.

Êdî rewşa li ber çavan vê rastiyê 
baş bi me dide aşkerekirin ku dawî bi 
sehrê germ û sar hatiye lê dagirkerên 
axa me bi rêya ‘şerê nerm’ dest bi şerekî 
dorfireh li hemû Kurdistanê kirine. Di 
serkêşiya vî şerî de tirk gelekî bi îsrar in 
û hemû îmkanên xwe seferber kirine. 

Dijmin bi ‘şerê germ û sar’ bi me 
nekarî. Niha şerê nerm daye destpêki-
rin. Şerê nerm çi ye? Şerê ku rasterast 
ziman, çand, kevneşopiyên folklorî, 
zargotin, huner, stran û ew hîmen ku 
‘nasnameya me ya neteweyî’ pêk tînin 
ji xwe re kirine armanc. Em bandora ev 
şerê nerm zêdetir li başûrê Kurdistanê 
dibînin. Bi rêya çand, ragihandin, kêmki-
rina şexsiyet û sembolên kurdan, bi rêya 
belavkirina rêzefilmên xwe yên ku têde 
tim û tim kurdan wek jinkuj û paşkeftî 
didine diyarkirin. Şerekî giran li dijî me 
tê meşandin. Ew bi rêya rêzfilm û filmên 
sînemayê kurdan xwedî çandeke paşketî 
didine diyarkirin. Xwe dikene doktor û 
derman, qaşo yê bên ku di nava kurdan 
de rêbazên şaristaniyê û pêşketinê bigu-
herînin û civaka me pêş de bibin. Takê 
kurd û di nava wan de jî bi taybetî çîna 
ciwan gelek xerab dikevin bin bandora 
wan peyamên tije jehr û xerabî. Xwe 
kêm û sivik, bêşexsiyet û biçûk his dikin. 
Heta di diyalogeke sade ya bi tirkekî re 
xwe erzan û sivik dibînin. Desthilata li 
Kurdistanê ger van kêmasiyan bibîne 
jî lê li pey rêyeke çareseriyê nîne ku 
nesaxiyên wiha bêne dermankirin. Ez 
wê nexweşiya psîkolojîk bêtir ji her derê 
li başûrê Kurdistanê bi taybetî di nava 
çîna ciwanan de dibînim. Bi beyankirina 
van hemû êşên rojê re divê em çi bikin?

Divê bi vê rewşa heyî re em zêdetir 
ji her derwarenekê di vê serdemê de 
li xwe vegerin. Piştguh xistina mijarên 
wiha yê nesaxiyên mezintir bi xwe re 
biafirîne. Pêwîst e hêza me ji hev re 
hebe û tenê kêmasî neyên dîtin û sedan 
qencî neyên jibîrkirin. Erkên li ber takê 
kurd giran û biqasî hebûn û mayînê gi-
ranbûhane. Serdemeke nû ya telnoloji-
yê û rengên cuda ji hev yên tûrên civakî 
weke lehiyekê hemû tişt dane ber xwe 
û di vê navê de ger em baş komê li serê 

xwe negirin, yê jiyana me di vê serdema 
tije astengî de dawî bibe.

Li başûrê Kurdistanê desthilata kurd 
buhayê nade sekturên perwerde, kişt û 
kal û tenduristiyê. Berhemên xwemalî 
bêqîmet û nayên kirin-firotin. Ji ber wê 
jî girêdana gel a bi axê ve weke salên 
berê nîne. Ger hebûna petrolê ji hêlekê 
dewlemendî be ji hêla din jî malwêrani-
yê bi xwe re tîne. Ji ber ku hemû hîmên 
jiyanê bi derxistin û firotina petrolê ve 
girêdayî dimînin. Sedemeke têkçûna 
rejîma Mihemed Riza Pehlewî di sala 
1979’an de ew bû ku tim wiha digot:“ 
Petrola me heye, em derxînin, bifiroşin 
û bixwin…” Bi vê nêrîna çewt re çîna 
cotkar û xwediyên erd li gundan hemû 
hatin bajarên mezin û dest bi karkeriyê 
kirin. Ayetulah Xumêynî ji wê çînê sûda 
herî mezin stand û bi nêrînên olî yên 
paşverû ew li dijî rejîma Pehlewî anîn 
ser şeqam û kolanên bajaran. Li başûrê 
Kurdistanê jî mijara rojane ya jiyanê ev 
e. ‘Mûçe kengî tên, çima nehatin û yê 
kengî bên...’ Çimkî êdî petrol ji salên 
borî kêmtir tê firotin û navbera hikûme-
ta federal û Iraqê jî gelek xerab e. 
Reqabeta ne rast-durist a di navbera du 
partiyên sereke de bêhîviyên mezin be-
lavî nava civakê kirine. Hikûmet naxwaze 
dengê opozîsiyê bibihîse, parlamento 
girtîne û ew nikare pirsgirêkên jiyanê 
çareser bike. Mixabin êdî ‘kurdayetî’ 
bi cewherê xwe yên salên berê nayê 
nirxandin û dîtin. Bi her awayî rewatiya 
sîstemeke desthilatdar hingî nasnameya 
xwe ya demkoratîk-rastîn dide xuyanîki-
rin dema ku xelkê kuçe û kolanên bajar 
û gundan li dijî wan neaxivin. Ger rewş 
berevajî vê yekê be êdî rojekê dê dawî li 
desthilatê jî bê.

Di rewşa îro de Îran ji her demê 
zêdetir li Iraqê serwer e û siyaseta xwe 
li dijî dijberên xwe dide meşandin. Ji 
hikûmeta Iraqê dixwaze ku yasayên xwe 
yên ku dadgeha federal derdixîne bi ser 
desthilata kurdan de bide sepandin. 
Dema kurd li dijî Bexdayê disekinin 
hingî Îran Hewlêrê dike armanc û terora 
xwe li dijî hebûna kurdan didomîne. 
Peyamên şerê nerm li Kurdistanê û 
rewşa ku îro kurd li başûr têde ne vê 
gotina Pîrê Kurd Şêx Ehmedê Barzanî bi 
bîra me tîne dema ku li dijî êrîşên Melîk 
Feysel wiha qêriya bû:“ Nabe mirov 

bindest be, nabe mirov zilmê bike, divê 
ji hev hezkirin hebe, divê em ji sirûşt 
û giyandarên din hez bikin. Ger em ji 
hev hez nekin, çawa dikarin ji gel, ax 
û welatê xwe hez bikin û çawa dikarin 
canê xwe ji axa welat re feda bikin?” Ji 
mêj de gotine:“ Ger Xwedê yar be, bila 
alem hemû neyar be…”

Ji Kerkûkê heta Urmiyê
Sala 2024’an li Kurdistanê weke 

sala hilbijartinan tê dîtin. Berî demekê 
li Iraq û başûrê Kurdistanê hilbijartinên 
encûmenên bajaran pêk hatin. Mixabin 
tevî ku partiyên kurdan bi lîsteyeke 
hevgirtî li ‘herêmên veqetiyayî yan 
cihê gengeşiyê û pirsgirêkên birêve-
birinê’ nebûn yek, lê li bajarekî weke 
Kerkûkê dîsa jî kurd bi ser ketin û ji 
sedî 64 zêdetir deng bidest xistin. Êdî li 
pey referandûma sala 2017’an ev cara 
duyemîn bû ku nasnameya Kerkûkê 
ya kurdistanî bi dengê gel ji raya giştî 
ya cihanê re dihate selmandin. Ji ber 
vê serkeftinê rejîma Erdogan gelek 
şepirze û rê li ber hinek partiyên biçûk 
yên tirkmenên herêmê vekir ku dîsa li 

dijî kurdan dest bi dijpropagandeyan 
bikin. Li wilayeta Urmiyeyê jî dîsa li 
hemberî azerî yên ku herdem alîgirên 
rejîma Îranê bûne, kurdan dengekî 
mezin bidest xisitin. Careke din kurdis-
tanîbûna bajarên weke Urmiye, Makû, 
Selmas, Neqede û bajar-deverên din 
ku li gor pergala dewleta navendî ya 
Îranê weke “Azerbeycana Rojava” tên 
binavkirin bi rêya dengê kurdan bû 
belgeyek dîrokî.

Pêşbîniya min ew e ku sala 2024’an 
sala jiholêrabûna rejîma îslamî li Îranê 
ye. Êdî cihan û heta welatên weke 
Rûsya û Çînê jî bi vê rastiyê hesiya-
ne ku dewleta meleyên Tehranê bi 
çêkirina bombeyên atomî û belavki-
rina şerê terorê li cihanê wê zirareke 
pir mezin be ji tevahî û demokrasiyê 
re. Piştgîrîkirina wê rejîma dîktator 
ji komên terorîstî û îslamî re bûye 
sedema şerekî malwêranker li gelek 
welatên Rojhilata Navîn. Beşdarîki-
rina herî kêm a xelkê di hilbijartinên 
parlamentoya Îranê de nîşan dide ku 
rejîm ketiye nefesên xwe yên dawiyê. 
Bandora Şoreşa Jin Jiyan Azadî li ser 
vê rewşa rejîmê gelekî mezin bû. Ji bîr 
nekin ku pêşengên wê şoreşê li Îranê 
kurd in. Ji ber wê jî dewleta Îranê li dijî 
kurdan hemû rêbazên dijberiyê, şer û 
terorên derî sînorên xwe bi kar anîn lê 
nekarî çerxa wê şoreşê bide sekinan-
din. Tê payîn ku li pey hilbijartinên 
serokkomariyê li Amerîka û hatina ser 
kar a komarîxwazan dawî bi temenê 
rejîma Îranê jî were. Hingî nefeseke 
nû û derfetên mezin û dîrokî yê li ber 
şoreşa kurdan vedibin. Statûya sêyem 
ê li rojhilatê Kurdistanê be û pêvajoya 
desthilatdariyê li Îranê êdî weke berê 
navendgerayî namîne. An yê bi sîstema 
federal bê îdarekirin an jî yê welat 
ji hev bê parçe parçe kirin. Ev weke 
erkekî giran û dîrokî yê bimîne li ser kar 
û hevgirtina partiyên rojhilatê Kurdis-
tanê. Ji niha da partiyên çalak û xwedî 
bandor yên wekî PDKÎ, PJAK û Komele 

divê ji pêşhatinên pêşerojê re xwedî 
stratejîyeke hevgirtî û amadekariyên 
wan ên ji berê de hebin.

Bakurê Kurdistan û hêviyên mezin
Di 31’ê adarê de hilbijartinên şare-

dariyan li bakurê Kurdistan û Tirkiyeyê 
hene. Bakur dayika Kurdistanê ye û 
zêdetirî 32 milyon kurd li wir û Tirkiyeyê 
dijîn. Ji hêla din ve jî 31’ê adarê salroja 
şehadeta rêberên komara Kurdistan 
a sala 1946’an e. Pêwîste kurd bêtir 
ji herkesî di wê roja dîrokî de gotin, 
şîret, wesiyet û daxwazên Pêşewa Qazî 
Mihemed bi bîra xwe bînin û dengê 
xwe bidin namzedên DEM Partiyê. Li 
Tirkiyeyê û di nava partiyên wan ên 
çep û rast, neteweperest û qaşo heta 
demokrat de jî hêşta hebûna kurd û 
Kurdistanê nayên pejirandin. PKK, HDP 
û hemû rêxistinên din ên kurdan weke 
terorîst û cudayîxwaz bi nav dikin. Deri-
yê diyalogê li ber kurdan girtine û hêza 
wan a mezin nabînin. Hemû rêberên 
kurdan, hezaran çalakvan û şoreşgerên 
kurd di girtîgehên rejîma totalîter a 
Tirkiyeyê de ne. Rejîma Tirkiyeyê û di 
serî de jî kesekî weke Erdogan perspek-
tîvên rêberekî karîzmatîk ên weke Serok 
Ocalan nedîtin û ji azmûnên wî yên 
siyasî sûd nestandin. Ji ber wê jî îro re-
wşa aborî ya Tirkiyeyê bi krîzeke mezin 
re rû bi rû maye. Ji hêla din jî daxwazên 
PKK’ê yên ji bo diyalog û çareseriyê red 
kirin. Hê jî zimanê kurdî li Kurdistan û 
Tirkiyeyê weke zimanekî fêrmî nayê 
pejirandin. Siyaseta asîmîlasyonê berde-
wam û şerê li dijî şoreşa Kurdistanê li 
derveyî sinorên welatê wan jî berde-
wame. Hemû berbend û qedexeyên li 
ber hebûna kurdan nikaiîn rê li ber aliyê 
kurd bigirin ku tabûyên wan ên fuladîn 
neşkînin. Kurdan bi rêya deng, xwîn û 
bedelên giran serkeftinên mezin bidest 
xistin. AKP-MHP baş bi hêza mezin a 
kurdan hesiyane û tirseke mezin li pey 
serjeftina kurdan li Rojava, Kerkûk û 
Urmiyê ketiye nava dilê wan. Ji hêla din 
ve jî êdî aliyê kurd weke salên berê bi 
tu partiyên mirî-nîvmirî, çep û rast re 
tifaq çênake. Êdî baweriya DEM Partiyê 
bi hêza gel û îradeya wan ya siyasî ve 
wisa mezine ku yê ji salên berê zêde-
tir serkeftinê bidest bixe. Divê em vê 
rastiyê ji bîr nekin ku serkeftina bakurê 
Kurdistan yê xwedî bandoreke gelekî 
mezin li ser doza kurdan a parçeyên din 
bike. Ji ber ku sinor di navbera kurdan 
de nemane û serkefina li Kerkûkê ban-
dor li ser mezibûna hêza gel li rojhilatê 
Kurdistan çêkir. 

Rojavayê Kurdistanê
Di hezîrana îsal de li rojavayê Kurdis-

tan û Bakurê Sûriyeyê jî hilbijartin hene. 
Kurdên Rojava tevî hemû şer û terorên 
ku li dijî wan ji hêla dewleta cinayetkar 
a Tirkiyeyê ve têne kirin, li ser meşa xwe 
ya bêrawestan tim ber bi pêş ve diçin. 
Bêguman serkeftinên wan weke berx-
wedana Kobanê ku prestîja doza Kurd-
istanê derbasî pêvajoyeke nûtir kir, yê 
xwedî bandor be li ser paşeroj û qedera 
siyasî ya hemû kurdan. Berevajî başûrê 
Kurdistanê statûya Rojava bihayekî 
giran dide sekturên kiş û kal, perwerde 
û dihêle ku gel zêdetir baweriyê bihêza 
xwe ya zatî bînin. Jin li Rojava xwedî hêz. 
Gundî û cotkar bi erdê xwe ve girêdayî 
ne. Bi rêveberî tevî hemû astengiyên ku 
rejîma Şam û Enqereyê ji wan re çêdike, 
dixwaze di warên: aborî, perwerde û 
avedaniyê de pêngavên mezintir bavêje.

Bi vê nivîsê re hêviyên mezin ew 
in ku kurd di vê sedsalê de bigihêjin 
armancên xwe yên girîng ku ‘diyarkiri-
na qederê’ bêtir ji hemû armancên din 
têde xuyaye.

Kurd û hilbijartinKakhsar 
Oremar

Xebat û şoreş ne bêsûd in û ne jî gel di halê xebatê 
de dikare tim serkeftî be. Em vê rastiyê di dîroka 

kurd û Kurdistanê de dibînin û di salên bihûrî de gel-
ek ji me bûne şahidên zindî yên vê yekê



Kirmanckî

18 - 24 Adare 2024xwebûn
9

Meşaleya hezar serran

9ê teşrîna verêna 1998î de hemverê Rayberê 
PKKyî Abdullah Ocalanî komployê mîyannetew-
eyî dest pêkerd û 15ê sibata 1999î de teslîmê 
Tirkîya ame kerdiş. Rayberê PKKyî a roje ra nata 
Îmrali de yeno tepiştiş. 3 aşmî yo tu xeberêke 
ci ra nîna girewtiş. 1ê sibate de Qers û Wan 
de pê di baskan “Rayraşîyayîşê Azadîye yo Pîl” 
ame organîzekerdiş û bi serkewte qedîya. 27ê 
teşrîna peyêne de zî zîndananê Kurdistan û 
Tirkîya de grevê vêşanîye dîyayî destpê kerdiş. 
Grevê vêşanîye ra dima merdimanê tepişteyan 
zî bajarê sey Wan, Amed, Mêrdîn, Êlih, Mêrsîn, 
Edene, Stenbol û Îzmîr de seba azadîya fîzîkî 
ya Abdullah Ocalan û heme tepişteyanê sîyasî 
çalakîya “Nobeta Edaletî” daye dest pêker-
diş. Bi destpêkerdişê nobete serê sibayî pêro 
dayîkê tepişteyan lez wirzenê û verê xo danê 
cayê nobetetepiştişî. Nê dayîkan ra yew zî 
dayîka Nazîme Boltane ya.

Lajê dayîka Nazîme Boltane Ciwan Boltan 
Zîndanê Bolu de tepişte yo. Derheqê babete 
de Nazîme Boltane qisey kerd û bale ante 
nobeta edaletî ser.

Boltane wina vat: “Ciwan 10 serrî yo ke 
ameyo tepiştiş. Hetê fîzîkî ra rewşêka zaf 
xirabe de yo. Çimkî destê ci çinî yî û çimêkê ci 
nêvîneno. Parçeyêkê şarapnelî zî serê mezgê 
ci de est o. Heme leşe ci de hema zî parçeyê 
şarapnelî est ê. Eke wijdan û rehm bibo, ganî 
merdimê winasî zîndan de nêrî verdayîş. Na 
rewşe bes nêkena, hîrê reyî cezaya muebetî 
dîyaye Ciwanî û 186 aşmî zî cezaya girane ci 
rê ameye birnayîş. Di serrî verê cû zî ma seba 
tepişteyan kewtî nobeta edaletî û bi wijdan ma 
têgêrayî.” 

Boltane wina dewam kerd: “Wexto ke mi 
nobete tepiştêne tornê mi zî mi reyde xeylê 
zor û zehmetî dîyî. Tornê mi zî bê dayîk bî. Bi 
serran o ma peyê edaletî de gêrenê. La ma 
do her tim peyê edaletî de bigêrî û heta ke 
ma heqê xo dest bifînî. Derheqê edaletî de 
heta nika tu çîyêk nêronîyayo raşte. No bî çar 
aşmî ke keyeyanê tepişteyan dest bi çalakîya 
‘nobeta edaletî’ kerde. Ma vanê êdî wa 
domanê ma zî biresê heqa xo yê azadîye. Ma 
nêwazenê zerrîya tu dayîke bideja. Çimê ma 
dayîkan her tim bi bermayîş o.” 

Boltane ard ziwan ke wexto ke wijdan yeno 
vatiş, ganî merdim fikr û fehmê serekîye ra 
dûr nêkewo û vat: “Dewlete zî zana û heme 
dinya zano ke sebebê tepiştişê domananê ma 
na dewaya bîyaye ya. Domananê ma heta nika 
tu zulm û zehmetîyêke nêdayî yew kesî. Wa 
êdî kurdî zî biresê heqa xo yê azadîye. Wexto 
ke tecrîdo bîyaye yo serê serekîye wirzo do 
serê yê domananê ma zî wirzo. Semedo ke ez 
nêweş a, nêeşkena şêra pêvînayîş. Şeş serrî yo 
ez nêşîya, mi pêvînayîş nêkerd. Domananê ma 
ma ra dûrî fînenê û bi nê hawayî ma zî ceza 
kenê. Na ceza bitaybetî bi ma û domananê ma 
yena kerdiş. Çimkî ma kurd î.” 

Boltane dîyar kerd ke senî heqa heme 
tepişteyan a pêvînayîşê bi keye û avûkatan 
est a, ganî keye û avûkatê serekîye zî bieşkî 
pêvînayîş bikerî û vat: “Ma wazenê tecrîdo 
bîyaye wirzo, keye û avûkatê serekîye bieşkî 
pêvînayîş bikerî. Senî ke heqa ma est a, ma bi 
rayîrê telefonî qisey bikerî, heqa serekî zî est 
a. No caardiş zulm o. Tena bi serekîye nîno 
kerdiş. Tepişteyê ke Îmrali de yê, eynî rewşe de 
yî. Heqa tepişteyan est a ke keyeyê xo reyde 
pêvînayîş bikerî. No zulm û na bêhuqûqî tu 
cayêkê dinya de çinî yê.” 

Boltane nê ercnayîşî kerdî: “Ma wazenê 
heme keyeyê tepişteyan bêrî tîya û tewrê 
nobete bibî û paştîdayîş bidî na nobeta ma. 
Seba ke tecrîdo bîyaye serê heme tepiştey-
anê sîyasî de bêro wedaritiş. Wexto ke 
tecrîdê serê serekîye wirzo, do serê heme 
komelê kurd û tirkî de zî bêro wedaritiş. 
Tecrîdî heme Rojhelato Mîyanên girewto binê 
tesîrê xo. 115-16 rojî yo ke domanê ma kewtî 
çalakîya grevê vêşanîye. Ma ra tu kes nêşike-
no bi asanî keyeyê xo de ronişo. Venga mi 
heme dayîkan rê est o ke wa bêrî ma destê 
yewbînan bigêrî û tecrîdî bişiknî.”

‘Ma azadîye 
wazenê”Efrîn de tirkkerdiş

Newroze rojêka roşnayî, newer-
abîyayîş, serewedaritiş û xobîyayîşî 
ya! Aşmêka bimbareke ya Newroze. 
Xoza bi na aşme bena gandar, herre 
bi bezreyî reyde bena yew û êdî êdî 
zerrîya xo ra zîl dana teber. Tijî rîyê xo 
mojnena, teyr û turî agêrenê welatê 
xo. Pêro gandarî rojêka newe îlan 
kenê bi ameyîşê 21ê Adare. Newroza 
ke bi mîlyonan însanan ana têhet, 
fetilêkê newî pêro dinya rê dana 
destpêkerdiş. Ê mil bi mil aştî qîrenê, 
keyf û seyran kenê. 

Bi hezaran serrî yo ke şarê 
Rojhelatê Mîyanênî 21ê Adare de 
roşanê Newroze pîroz kenê. La ma 
do xususî serê tarîxê Newroza kurdan 
de vinderê. Newroze senî kewta cuya 
ma û senî heta na roje ameya? Hel-
bet ma pêrûne tay bo zî semedê na 
roja pîroze, cigêrayîş kerdo û yan ma 
pîlanê xo ra şinawito, yan zî ma bixo 
çimeyan ra ewnîyayê û zanayîş ci ra 
girewto. Ez zî wazena ke nê nuşteyê 
xo de, bi cigêrayîşê hîn çimeyan qalê 
tarîxê Newroze bikera. 

Newroze hetê xeylê welatan 
ra sey roşanêkê kulturî yena bim-
barekkerdiş. La semedê şarê kurdî 
roşanêkê kulturî ra wetayêr, wayîrê 
manayêka polîtîk a. Her çiqas hîn 
welatan de sey “destpêkerdişê 
wisarî” û “newebîyayîşê xoza” bibo 
zî, kurdan de hem nê çî û hem zî bi 
“serewedaritişê hemverê zaliman” 
yena zanayîş. Xora merdim wexto ke 
ewnîyeno destana Newroze ra, nê 
çî bi hawayêkê zelalî vîneno û hezar 
serrî verê ra heta nika zî semedê şarê 
kurdî çîyêk zêde anêvurîyayo. 

Ma tewr verên biewnê destana 
Kawayê Asinkarî ke 2 hezar û 500 

serre verî ameyo neqlkerdiş. Na des-
tane çimeyan de wina ca girewto:

Şahê asûran Dehaq zalimêko zaf 
xedar beno. Şewêke dejê mil û qirîka 
xo ra aya beno. Ewnîyeno ke serê 
milê ey ê raşt û çepî de di birînî vi-
razîyayî. Dejî ver venga doktoranê xo 
dano û semedê xo derman wazeno. 
La doktorê Dehaqî ey rê dermanêkî 
nêvînenê. Dimayê nê fermanêkî 
vejeno û çi doktorê asûrî yê pisporî 
est ê, dawetê qesra xo keno. Xeylê 
doktorê pisporî yê ê wextî yenê 
qesre la tu kes zî ci rê nêeşkeno 
dermanêk bivîno. Demêk wina der-
baz beno û dejê Dehaqî her ke şino 
zêdeyêr beno. Rojêke falbazêk ci ra 
vano “kulê to şibyenê maran, eke ti 
her roje mezgê di ciwanan bisewênê 
ci ra, do birîna to baş biba.” Dehaq zî 
serê nê vatişî de ferman dano leşker-
anê xo. Leşkerê ci her roje di ciwanan 
kişenê û mezgê ciwanan Dehaqî rê 
anê û o zî sewêneno birînanê xo ra. 
Demêko derg wina dewam keno la 
êdî şarê Nînova na rewşe ra bêzar 
beno. Kawayo Asinkar zî Nînova de 
ciwîyeno û asinkarêko kurd o. O zî na 
hedîse ra bêzar o. Kawayo Asinkar 
embazanê xo hemverê Dehaqî de 
rêxistin keno. Vera mezgê ciwanan 
êdî mezgê heywanan şiraweno û 
ciwanê ke semedê kiştişî dîyar bîyê, 
şiraweno koyan. Rojêke leşkerê 
Dehaqî yenê verê Kawayê Asinkarî 
û vanê, “dora tutanê to ya”. Kawayo 
Asinkar leşkeran ra vano ke “şima 
şêrê, ez o lajanê xo bîyara û bi destê 
xo qurbanê şahê xo bikera.” Dimayê 
ke leşkerî şinê, Kawa venga ciwanan 
û lajanê xo keno û înan rê qalê planê 

xo keno. Kawa 20ê adare şewa ke 
21ê adare girê dana, lajê xo beno 
qesre û bi çakûçê xo vera ke bido 
sereyê lajê xo ro, dano yê Dehaqî ro 
û Dehaqî uca kişeno. Dima ra qesre 
de adir fîneno ta û nê ser de ciwanê 
ke serê koyî de bîyî yenê qesre, hêriş 
kenê. Ciwanî, qesra Dehaqî îşxal kenê 
û şarê xo zulmê Dehaqî ra xelisnenê 
û azad kenê. Kawayo Asinkar û artêşa 
ci şinê serê koyan adir fînenê ta û 
serkewtişê xo pîroz kenê. Semedê 
şarê Mezopotamya rojêka newe dest 
pêkena û a roje ra nata, şaro kurd na 
roje sey hem roja serewedaritişî û 
hem zî roja newe pîroz keno. 

Seke aseno hezar serran ra 
nata semedê kurdan zêde çîyêk 
nêvurîyayo. Hema zî çar parçeyê 
Kurdistanî de kurdî hemverê Deh-
aqan de mîyanê têkoşîn û şerî de yê. 
Taybetî Tirkîya de dimayê îlankerdişê 
komare de xeylê serewedaritişî bîyî 
û nê serewedaritişî heta ewro zî 
dewam kenê. 40 serranê peyênan de 
nê serewedaritişan bi pîrozkerdişê 
Newrozan hîna zêde veng da û rengê 
xo dîyar kerd. Newroze bîya raşteyê 
xoverdayîş û serewedaritişî. Ge-ge 
hîn hetî rexneyê sey “çira Newroze 
kenê polîtîk, no roşanêko kulturî 
yo” bikerê zî, merdim nêeşkeno 
hişmendîya rêxistinî ra dûr bifîno. 
Çike dewlete bixo Newroze açarnaye 
rewşa polîtîke. Şarî ke serranê 90an 
de waştêne tenê na roja xo atmos-
ferê roşanî de pîroz bikero, dewlete 
hêriş berdêne şarî ser û qetlîyam 
pê ardêne. Newroza serra 1992yî ya 
Cizîr, Şirnex û Nisêbînî hema zî sey 
na roje vîrê ma de ca gêna. Dewlete 

raşteraşt şarî ser de gule rijnayêne 
û bi îşkenceyî destbend kerdêne. 
Bi hezaran kesî roşanê Newroze de 
yan bîyî birîndar, yan ameyî kiştiş û 
yan zî ameyî vînîkerdiş. Bêşik do 21ê 
Adare de Newroze de her tim ruhê 
serewedaritişî bêro vîrê ma û ma do 
kîşta “roşanê kulturî” de hişmendîya 
serewedaritişî zî bar bikerê.

Helbet bi nê ruhê serewedaritişî 
û têkoşînî reyde, merdim eşkeno 
hetê kulturî yê Newroze ser o zî 
cigêrayîş bikero. Cuya şarê ma yê 
elewîyî ke hetê kultur û îtîqatî de 
wayîrê xeylê bingeyêkê dewlemend 
û kûrî yo de merdim ewro eşkeno 
raştê rêça hezar serranê kurdan 
bêro. Elewitî de zî sey êzidîtî, motîfê 
kurdewarî est ê û pêro şarê kurdî rê 
rayîrêkê roşnî neqş kenê. Newroze 
cimetê elewî de bi hawayêkê roşanî 
yena bimbarekkerdiş. Bi ama-
dekarîya serra newe, pakbîyayîş û 
bereketî yena pêşwazîkerdiş. Go-
reyê çimeyanê ke Dersimnews.com 
ci ra neql keno, şarê ma yê Dêrsimî 
û elewîyê ke bajaranê bînan de 
ciwîyenê 21ê Adare de roşanê Hew-
temalî pîroz kenê. Manaya na roje 
ganebîyayîşê xoza û newe ra bîyayîş 
o. Her herême de tay vurnayîşî bibê 
zî 3 beşê ci est ê. 

Hewtemalo qic mabênê 22yê 
sibate û 7ê adare de yo û goreyê 
bawerî o wext erdî rê kile kewena û 
germbîyayîşê hewayî yo.

Hewtemalo mîyanên mabênê 
8-21ê adare de yo û o wext zî awe 
rê kile kewena, awî benê germin û 
qeşayî helênê.

Hewtemalo hîrêyin mabênê 22yê 
adare û 4ê nîsane de yo. O wext zî 
herre rê kile kewena, herre bena ger-
min û xoza bena gane. Şitilan vilan 
akenê, zergûnayî virazîyena.

Artêşa tirke 20ê çeleyê 2018î de bi 
hetkarîya tayê hêzanê mîyannetew-
eyî û hêzanê paramîlîteran dest 
pê hêrişê Efrînî kerd. Şarê Efrînî 
vera nê hêrişî xoverdayîşêko 58 
serran kerd. Netîce de heramîyanê 
Erdoganî 18ê adare de şaristan îşxal 
kerd û bi hezaran kurdan bajarê xo 
caverda. Dima ra Efrîn de îdareyê 
tirkan ê gemarinî dest pêkerd. Her 
dewe û bajareke de tacîz, te-
cawûz, xesp, talanê xoza û dizdîye 
qewimîyayî. 

Key ke serra 2011 de Şerê Zer-
reyî yê Sûrîye dest pêkerd, Efrîn de 
zî kurdî mîyanê xo de rêxistin bîyî. 
Înan welatê xo ra fek vera nêda û 
seba felatê xo têkoşîn kerd. Badê ke 
19ê temmuza 2012î de Şorişê Ro-
jawanî qewimîya, Efrîn zî tewrê nê 
prosesî bî. Şaranê şaristanî kontrol 
girewt binê bandora xo. Dima ra 
goreyê paradîgmaya Serekê PKKyî 
Abdullah Ocalanî çarçewa konfeder-
alîzmê demokratîkî de awanbîyayîşê 
komelêkê newî dest pêkerd. Yanî 
kantonî, meclîsê şarî û organê bînî 
yê cuya hempare ronîyayî. Şaristan 
de neteweyo demokratîk ame 
awankerdene. 

Rejîmê Erdoganî yê kanperest 
û kolonyalîstî her tim vera Şorişê 
Rojawanî propagandaya sîyaye kerde. 
Ey boyne çekuya “terorî” şuxilnaye û 
kerd ke nê şorişî hegle bikero. Seba 

nê armancê xo bitaybetî wareyê 
mîyanneteweyî de hemkarîyêka 
lêşine kerde. Nê kontekstî de hem 
Amerîka hem zî Rûsya paştî daye 
îqtîdarê Erdoganî. 

Xîyanetê Rûsya
Baxusus derheqê Efrînî de 

pozîsyonê Rûsya xeylê binîqaş o. Çike 
seba hêrişê Tirkîya leşkerê xo Efrîn 
ra apey antî û wareyê hewayî akerd. 
No reftar hemverê kurdan “xîyanet” 
bî. Rime erzîyaye mîyaneyê kurdan. 
Xora Rûsya tarîxê xo de “dirûyîye” 
kerde. Mîyanê kurdan û dewleta tirke 
de her tim paştî daye îdareyê tirkan. 
Yanî polîtîkaya tirkan a kolonyalîste 
û nîjadpereste pawite. Birastî têna 
tirkan rê nê, faris û ereban rê zî 
hetkarîye kerde. Na babete de tarîx 

de xeylêk nimûneyî est ê. Ma vajê 
serra 1946 de Rojhelat de hetêk ra 
paştî daye Komara Kurdistanî, hetekê 
bînî ra Îranî reyde peymane kerde û 
Qazî Mihemed têna caverda. Netîce 
de Komara Kurdistanî rijîyaye. Eke 
paştî bidayêne, Rojhelatê Kurdistanî 
o wext resabî azadîya xo. 

Saddam û kurdî 
Yewîya Sovyetan şaşîyêka bîne 

1970an de seba Başûrê Kurdistanî 
kerde. Aye verî mabênkarîye kerde, 
hukmatê ereban û kurdan 11ê adara 
1970î de peymanêke îmze kerde. Go-
reyê na peymane ganî 3 wîlayetan de 
otonomî biameyêne awankerdene. 
No dem rixmo ke merdimê Saddamî 
Ahmet Hasan el-Bekîr serekkomar bî, 
îqtîdar de facto destê Saddamî de bî. 

Saddamî vera kurdan dafike viraşte 
û serra 1974 de yewna dest pê 
şerî kerd. Yewîya Sovyetan reyna zî 
Saddamî reyde têkilîyê xo nêbirnayî û 
semedê kurdan tu gamêke nêeşte. 

Tirkkerdiş û muslumankerdiş
Ewro Efrîn binê îşxalê dewleta 

tirke de yo. Her cayê şaristanî de 
posterê Erdoganî est ê. Erdogan 
polîtîkaya Mustafa Kemalî na seserre 
de dewam keno. Hetêk ra sîyasetê 
“tirkkerdişî” hetekê bînî ra “mus-
lumankerdişî” ano ca. Efrîn nika 
girêdayîyê Unîversîteya Dîlokî yo. 
Yew zî Enstîtuyê Yunus Emreyî uca de 
şaxê xo akerdo. Bi kilmî dewleta tirke 
wareyê perwerde, ekonomî û kulturî 
de awanîya şaristanî bedilnena. 
Nameyê na polîtîka “îşxal” o. 

Efrîn nêzdî 6 serrî yo binê îşxalê artêşa tirke de yo. Hetêk ra tirkkerdiş qewimîyeno, 
hetekê bînî ra şaristan yeno kedewerdene. Kurdî do rojêke abigêrê erdê xo yê kanî 

Merkezê Xeberan

Abdullah Esen

Gulçîn Adar
Firçeya Şikite



îlan
xwebûn18 - 24 Adar 2024

10

Bi hêviya ku Newroza 2024’an di serî de ji bo gelê me, ji hemû gelên 
mazlum û bindest re azadî, aştî û rojên xweş û aram bîne û bibe 

Newroza rizgarbûna ji bindestî û mêtingeriyê.
Newroza gelê me pîroz be...

Şaredariya Çinarê

Erdnîgariya me bi sedan sal in bi zilm û zordestiya 
van hêzên desthilatdar re têdikoşe. Li dijî şer aştî, li 
dijî nijadperestiyê wekhevî, pirdengî û demokrasiyê 
diparêze. Em bi rihê berxwedêr û germahiya agirê 

Newrozê gelê xwe silav dikin û Newrozê li gelê kurd 
û hemû aştîxwaz û azadîxwazan pîroz dikin. 

Dem dema azadiyê ye dem dema serkeftinê ye...

Rêxistina DEM Partî ya 
Amedê

Newroz vejîn e.
Newroz berxwedana gelan e.

Em bi germahiya tîna agirê 
Newrozê cejna Newroza 2024’an 

pîroz dikin. Û bi hêviya ku
Newroz bibe sedema azadî, 
aştî û çareseriyeke birûmet.

Newroz pîroz be...

Bi hêviya rojên xweş û azad em Newrozê pîroz dikin. 
Em hêvî dikin ku Newroz wekî rih û navê xwe di 

jiyana gelên bindest de bibe rojeke nû. Hêvî û daxwaza 
me ew e ku Newroz wekî rengê bihara xwezaya 

xwe ya bedew û rengîn bi xwe re aştiyek 
bi rûmet, wekhevî û azadiyê bîne...

Şaredariya Silopyayê

Newroz newe ra zîldayîş o 
Newroz xoverdayîş o 

Ma germîya adirê Newrozî reyde Roşanê 
Şarê Kurdî û heme şaranê bindest û azadîwaştoxan pîroz kenê 

Hêvîya ma a ya ke Newrozê 2024î bibo 
newrozê azadî, aştî û çareserîya birûmetî

Newrozê Şima Pîroz Bo...

Platformê Şaxan ê KESKî yê Amedî 

